VASEGA LAITI 2026

MANATU AOCAO O LE TAUSAGA: “IA MANATUA PEA LE ATUAISO O SE
MEA”

MANATU TAIALA O IANUARI & FEPUARI: GALUE MO LE ATUA.

Ua manino lava, o le poto ma le malosi, o tomai ma agavaa; o meaalofa ia a le Atua ua foaiina
mo i tatou. O le faamoemoe maualuga lava, ina ia fa’aaogaina ma le tatau aua le atinaeina o
aiga, nuu, malo aemaise le Atua ma lona viiga; e ala i le tautuaina o lana feau ma lana Tala
Lelei.

ASO SA: 25 IANUARI 2026 (Aso Sa Tupulaga)
MATAUPU: UA FA’AALI LE AGELU IA KITIONA
SINI: la malamalama le vasega, o le agelu na sau ia Kitiona e tau atu i ai le

feau mai le Atua.
TUSI FAITAU: FAAMASINO 6: 11 — 13
FESOASOANI MO FAIAOGA

O Kitiona, o lona tama le toeaina o loasa mai le nuu o Apieseru. O lana galuega sa i ai, 0 le
sasaina lea o saito i le mea e soli ai vine i le fanua o Ofira. O le taimi tonu lea 0 lo o pulea e le
nuu o Mitiana le nuu o Isaraelu. O le ala tonu lea o le faia o le galuega lenei e feagai ma Kitiona
ma isi tagata, ina ia aua nei iloa e Mitiana a latou saito nei latou faoa.

Se tasi aso a o galue ai Kitiona i lana galuega lenei, na sau ai le agelu a le Atua ma nofo i lalo
0 le laau o le tapeneto ma faapea mai ia Kitiona; “Oe na le toa malosi, o ia te oe le Alii.” O
lona uiga, ua oo mai le feau ia Kitiona mai le Atua, ia lototele aua ua faia o ia ma toa malosi ia
Isaraelu e le Atua. Na te tauina le taua e faatoilaloina ai Mitiana ina ia laveaiina ai Isaraelu, aua
ua faafofofgaina e le Atua le alaga a ona tagata; ona o le saua tele o Mitiana.

Tamaiti, tele ni aoaoga taua ua tatou maua mai i le lenei tala. E mafai ona avea i tatou ma
avefeau a le Atua ina ua lelei a tatou amio, e faailoa atu ai le amio e tatau ona ola ai isi tamaiti.

E faia foi i tatou ma toa e le Atua i le lumanai, pe a tatou tumau atu ia te la.

Uiga o Upu:

i) Tapeneto - igoa o le laau na nofo ai i lalo le agelu (laau tele)
i) Ofira - igoa o le fanua o loo tu ai le laau o le tapeneto
iii) Fa’aali - faailoa

iv) Apieseru nuu o loasa le tama o Kitiona.
GALUEGA FAATINO: FAAFESOOTAIGA
Faafesootai upu nei i o latou uiga sao

1. Agelu - faailoa

PESE:

Kitiona
Tapeneto
Faaali
Ofira

igoa o le fanua

avefeau a le Atua

atalii o loasa

laau o loo tu i le fanua o Ofira

O le Atua Silisili ese

A’OA’OGA:

1.
2.

la fai i tatou ma avefeau lelei.
E finagalo le Atua ia tatou faia le amio lelei.

O KITIONA MA LE AGELU




ASO SA: 01 FEPUARI 2026

MATAUPU: ULUAI SOO O IESU.
SINI: la malamalama le vasega, o uluai soon a la filifilia o Simona ma
Aneterea.

TUSI FAITAU: MAREKO 1: 16 -18
FESOASOANI MO FAIAOGA.

O le tatou mataupu i lenei tacao, “ULUAI SOO O IESU.” E mafai ona tatou faapea, o soo po
0 uo muamua o lesu na la filifilia. A o le soo, o le tagata lea ua mafai ona fai ma uso po o se
uo o lesu, ina ua ia mulimuli atu ia lesu ae tuua mea uma sa ia masani ai i le ola o aso fai soo.

| le amataga o le galuega talai a lesu, na la ui ane ai i le vai o Kalilaia. Na la iloa ai le au uso o
Simona ma Aneterea, o0 loo lafo lo la upega, aua se ia e fai ai se meaai mo lo laua aiga. O lona
uiga, o le galuega lea o ia taulelea mo aso uma e tausi ai lo latou aiga; o tagata fagogota po o
fai faiva i laua nei. Ua silafia lava e lesu e tatau ona avea i laua nei ma ona soo; o lea na la
fetalai atu ai loa; “Ina mulimuli mai ia ia te au, ou te faia oulua ma fai faiva i tagata.” Ua na
ona uma atu lava o le fetalaiga lea a lesu, ona tuua ai lea e Simona ma lona uso Aneterea o le
la upega; ae mulimuli atu loa ia lesu e fai ma ona soo, uso po o ana uo foi.

Tamaiti, o uluai soo ia o lesu; o Simona ma Aneterea na valaauina i le vai o Kalilaia. O tatou
foi o soo o lesu aua o la o la tatou uo; e tatau la ia i tatou ona tatou faia o le amio lelei e faailoa
atu ai ia lesu, o tatou lava o uo moni mo la.

Uiga o Upu:

i) Upega - mea faigaluega faaaogaina ¢ pue ai i’a.
i) Faiva - fagota

iii) Fetalai - fai atu/tautala atu

GALUEGA FAATINO: TALIGA FESILI

Tali mai fesili nei.

1. O ai igoa o uluai o lesu?
Tali: O Simona ma Aneterea.

2. O fea na maua ai e lesu ona soo nei e toalua?
Tali: | le vai o Kalilaia.
3 O le a le galuega sa faia e Simona ma lona uso?

Tali: fai faiva.

4. O le a le fetalaiga a lesu na fai atu ai ia Simona ma Aneterea?
Tali:  Ina mulimuli mai ia ia te au, ou te faia oulua ma fai faiva i tagata.



PESE: Ou te faia outou ma fai faiva i tagata.

A’OA’OGA:
1. O lesu la tatou uo sili.
2. la tatou fealofani.



O IESU, SIMONA MA ANETEREA.




ASO SA: 8 FEPUARI 2026
MATAUPU: UA MAVAE LE LOLO

SINI: la malamalama le vasega, na ulufafo Noa ma lona aiga ma manu uma sa
i totonu o le vaa, ina ua mavae le lolo.

TUSI FAITAU: KENESE 8: 15 - 19
FESOASOANI MO FAIAOGA.

O le tatou tala i lenei tacao tamaiti; “Ua mavae le lolo.” O le lolo, o le ufitia lea po o le lilofia
lea o le laueleele ma mea uma lava i le vai. O le ituaiga lolo lea o loo faamatalaina mai i le
amataga o le tala lenei ia Noa. E lei tupu lava lenei vaaiga i lo tatou atunuu, ua na o le taimi
lava lea e tetele ai timuga e masani ona lolovaia ai le taulaga i Apia.

O le lolo la lea na lilofia ai mea uma i le lalolagi, lea na afua ai ona faatonuina e le Atua ia le
toeaina 0 Noa, na te fausiaina se vaa e faasaoina ai ia ma lona aiga, faatasi ai ma manu uma na
faatonuina ai o ia. Fai mai, ina ua mavae le lolo ma ua toe foi le suavai i le nofoaga e tatau ona
i ai, e pei ona faia ai e le Atua le lalolagi i le amataga. Ua toe iloa foi le eleele matutu, ona
fetalai loa lea o le Atua ia Noa; ina ia ulufafo ma lona aiga, faatasi ai ma manu vaefa, o0 manu
fetolofi ma manu felelei o lo o ia te ia; e taitasi ma lona uiga. Ua faamanuia foi i ai le Atua, ina
ia uluola ma fanafanau ma faatumulia ai le lalolagi atoa.

Tamaiti, o le tatou tala lena i le tele o le alofa o le Atua; na ia faasaoina ai Noa ma lona aiga
ina ia tutupu mai ai nisi tagata e faalogo ma usitai, ma ola matatau ia te Ia; ae le gata foi lea o
manu eseese na ulufafo faatasi ma Noa ma lona aiga.

GALUEGA FAATINO: FAATUMU AVANOA

Faatumu avanoa nei i le upu sao e tusa ma le tusi faitau.

UPU: fetalai, Noa, ulufafo, vaa, ava, atalii, faatasi.

Ua............ atule Atuaia .......... , 0 loo faapea atu, Ina ............... faile.......... , 0 0€,
malau......... ,maou............ ,maava aou atalii, ............ ma oe.

A’OA’OGA:

1/ E alofa le Atua ia i tatou uma.
2/ la alofa le tasi i le isi.



UA ULUFAFO NO MA LONA AIGA, MA MANU UMA.




ASO SA: 15 FEPUARI 2026
MATAUPU: AVEA LEVI MA SOO O IESU

SINI: la malamalama le vasega, na valaau loa lesu ia Levi usitai loa ma
mulimuli atu ia te la.

TUSI FAITAU: MAREKO 2:13 - 14
FESOASOANI MO FAIAOGA

E mafai ona toe faaupuina le tatou mataupu faapea; avea Levi ma uso po o se uo o lesu. O Levi,
o le isi ona igoa 0 Mataio. O le atalii 0 ia o le toeaina o Alefaio. O lana galuega sa galue ai, 0
se tasi 0 ao lafoga I totonu o le nuu o lutaia.

O le tasi aso na toe ui ane ai latalata I le vai ma a’oa’o atu ai i le toatele o tagatana o ane i le
fia faalogologo ia te la. O i na la silafia ai le tagata lenei o Levi po o Mataio o loo nofo o ia i
le fale e tali ai taulaga, po o le fale foi e ao ai lafoga. Ua fetalai atu o Ia ia te ia; “Mulimuli mai
ia ia te au.” O le taimi lava lea na tuu ese ai ¢ Levi mea uma sa ia faia ae usitai atu i le fetalaiga
a lesu ma mulimuli atu ia te la.

Tamaiti, ua a’0oa’o mai foi lenei tala mo i tatou, ina ia tatou usiusitai i le finagalo o lo tatou Alii
o0 lesu Keriso le na faia le faaolataga mo i tatou uma. O ana aoaoga e pei ona tatou faitau ai i le
Tusi Paia, ia tatou tausi i ai aua o lo tatou mulimuli atu lava lea ia te la ma le faamaoni.

GALUEGA FAATINO: PASO

Saili mai upu nei i le Paso ua saunia.

Upu: Levi, Alefaio, lesu, mulimuli, taulaga, fetalai, tagata.

PESE: Ua ou filifili e mulimuli ia lesu

A’OA’OGA:

1. Faalogo ma Usitai

12. a avea i tatou ma soo o lesu.



O LE VALAAUINA O LEVI E FAI MA
SOO0.

ASO SA: 22 FEPUARI 2026
MATAUPU: TIMOTEO LE ATALII FAALEAGAGA

SINI: la malamalama le vasega, o Timoteo na fai ma atalii faaleagaga o Paulo
| le talaiina o le Tala Lelei ia lesu.

TUSI FAITAU: 2TIMOTEO 1:1-7
FESOASOANI MO FAIAOGA.

O le tatou mataupu I lenei tacao, “Timoteo le atalii faaleagaga.” O Timoteo, o lona tina e igoa
ia Eunike, ma le tina o lona tina e igoa ia Loi. O | latou o tagata lutaia, ma o i lea sa aoao mai
ai le tama o Timoteo | le tala e uiga ia lesu; aua o Loi ma Eunike, o ni tina sa talitonu ma
faatuatua i le tala e uiga i le Tala Lelei e uiga ia lesu. Sa atili ai ona malosi le faatuatua o
Timoteo ina ua mulimuli atu i le aposetolo o Paulo I lana galuega tala’i ma avea ai o ia ma
atalii faaleagaga o Paulo I le galuega tala’i.

O le tusi faitau sa tatou faitauina, o alofaaga o Paulo ia Timoteo lona atalii faaleagaga a o feagai
ai 0 ia ma le taitaiina o le ekalesia po o le aulotu | Efeso. O le fiafia o Paulo ia Timoteo ona o
lona galue malosi mo le Alii ma lana Tala Lelei ua mafai ai ona liliu le toatele o tagata e avea
ma tagata mulimuli ia Iesu e pei foi o i latou o loo tala’iina atu le Tala lelei ia Iesu le Faaola.

Tamaiti, ese foi le manaia o tala e uiga ia Timoteo ma lona ola galue ai mo lesu ma lana Tala
Lelei, e ala i lona faamalosi ma faamoemoe i le Agaga o le Atua, e galue ai ma le mata’u, alofa

ma le mafaufau tonu. E mafai foi ona tatou pei o Timoteo; pe a tatou faamaoni ma tumau i le
Atua.

GALUEGA FAATINO: FAATUMU AVANOA
Faatumu avanoa | le upu sao mai upu ua saunia e tusa ma le Tusi sa faitauina.
Upu: atalii, tunoa, manuia, Tama, Keriso, Alii.

“la Timoteo lo’u ............ pele: Ia ia te oe le alofa ............. ,malealofa,male.............
maile Atuale ............. ,atoama ........e....... Iesu lo tatou ...............

PESE: Aumai le suauu i la’u lamepa
A’OA’OGA:

1/ la fai i tatou ma fanau faamaoni mo le Atua.
2/ la tatou fealofani aua o le finaagalo lea o le Atua.

O PAULO MA LONA ATALII FAALEAGAGA
~ O TIMOTEO

.....

MANATU TAIALA MO MATI: O LE ATUA ALOFA

E tele natura o le Atua, ma o se tasi 0 nei natura, o le alofa. Sa ia faia le tagata i lona faatusa,
ma ua ia alofa foi i ai. E telegese lona toasa a o lona alofa e tele naua. O lona alofa foi lea na
foai mai ai lona atalii pele o lesu ina ia fai ma Faaola o tagata agasala uma.

ASO SA: 01 MATI 2026
MATAUPU: E TATAU GALUEGA ALOFA | LE SAPATI
SINI: la malamalama le vasega, na fai e lesu galuega alofa i le Sapati.

TUSI FAITAU: MAREKO 3:1-6
FESOASOANI MO LE FAIAOGA

Tamaiti, faimai na o atu lesu ma ona soo i se tasi o falesa poo sunako, ae oloo saofai mai ai le
tagata ua gase lona lima, ona lamalama lea e le au faresaio o se auala e molia ai lesu pe a ia
faia se faamalologa i le Aso Sa.

A ua fetalai ane Iesu ia te 1 latou, “pe sa ea ona agalelei 1 le Aso Sa?...” ona tiga ai lea o lona
finagalo ona o loto o tagata ua maaa lava. Ona ia fetalai ane ai lea 1 le tagata “Ina faaloaloa ia
ou lima.” O le taimi lava lena sa faaloaloa ai loa ma lima o le tagata ona malolo ai lea. A ua o
i fafo le au faresaio ua tiga o latou loto ona o le galuega alofa na faia e lesu.

loe tamaiti, na 0o lava i le Aso Sa, na faia ai e lesu le faamalologa i le tagata oloo manaomia
le fesoasoani. la faapena foi ona tatou faia, a tatou iloa oloo manaomia e se tasi se fesoasoani i
le Aso Sa, ia tatou alolofa i ai ma tatou faatino se galuega alofa mo i latou. Manuia lenei Aso
Sa tamaiti.

Uiga o Upu:
i) Lamalama - taumafai e sue se mea e faaleaga ai.
i) Faaloaloa - tuu faasasa’o lima

GALUEGA FAATINO:

Tali mai i le sa’o po o le sese

1. Na ulu atu lesu ma ona soo i le fale kalapu.

Tali:  Sese

2. Na fiafia le au faresaio i le galuega na faia e lesu.

Tali:  Sese

3. Na faamalolo e lesu le tagata ua gase lona lima.

Tali:  Sa’o

4. Na fetalai lesu i tagata “Pe sa ea ona agalelei i le Aso gafua?”.
Tali:  Sese

5. Ua maaa loto o tagata ma le au faresaio ia lesu.

Tali: Sa’o

PESE:

A’OA’OGA

Alofa i ou tuaoi a’o e malaga

Seia muta lenei folauga

Faatuatua ma faamoemoe ia tumau pea
A’0 le alofa ia faasilisili lea

Oute tautala i gagana a agelu

Pe fai mo a’u le lalolagi ma lona mamalu
A aunoa ma le alofa

E le toe aoga a’u 1 fofoga o lo’u faaola

Faatuatua pea savali i ala gaoa
Faamoemoe e malutia oe i faigata
la manatua ole alofa

1. la fesoasoani atu i e oloo manaomia le fesoasoani.
2. E tatau galuega lelei i le Aso Sa.
3. E alofa le Atuaiate oe ma a’u

14



UA FAAMALOLO E IESU LE LIMA GASE




ASO SA: 08 MATI 2026

MATAUPU: UA FAFAGA E LE ATUA ISARAELU.

SINI: la malamalama le vasega na fafaga e le Atua lona nuu o Isaraelu.

TUSI FAITAU: ESOTO 16:4-8

FESOASOANI MO LE FAIAOGA.

Ina ua taunuu atu le malaga a Isaraelu i le vao, ua lagona le fia aai ma le fia feinu o tagata, ona
latou muimui ai lea ia Mose ma Arona, peitai na fetalai ane le Atua ia Mose ina ia faailoa i le
nuu, olea ia faatotoina mai mea e aai ai lona nuu, ina ia iloa e tagata o Isaraelu, o le Atua lava
na aumaia i latou mai Aikupito.

Ona faailoa lea e Mose ma Arona o le finagalo o le Atua i le nuu uma. Ua fa’afofogaina e le
Atua lo latou tagi ma le muimui, ona foai mai lea e le Atua o mea e ai e tausi ai lonanuu a o
malaga atu mo le nuu folafolaina. Tamaiti, e ui i le ola tau muimui o tagata Isaraelu i le Atua,
ae na tausi lava e le Atua i latou i taimi uma, lea lava foi ua oo i meaai ua foai mai e le Atua
mo ona tagata ona o ia 0 le Atua alofa. Manuia tele outou le fanau.

GALUEGA FAATINO

Fa’atumu avanoa i upu sao.

1. A oo foi i le__ ono, latou te le mea e au mai ai, e mea i mea
e ai i lea aso ma lea aso.
)] Sauni
i) Faaputu
iii) Aso
iv) Tailua
v)
2. Ona fai atu lea o ma i le fanauga uma a , a
tou te iloa ai, o le Alii lava na outou nai le nuu o
i) Isaraelu
i) Arona
iii) Mose
iv) Afiafi
V) Aikupito

vi) Aumaia

PESE

Le alofa o le Atua pei o se li’o tele
E ta’amilo lava leai se muta’aga
Le alofa o Keriso fai pea e I¢ gata
Le alofa mai o ia i aso uma lava

God’s love is like a circle

A circle big and round

And when | see a circle

No ending can be found

And so the love of Jesus goes on eternally
Forever and forever | know that God loves me.

A’OA’OGA

1. E leaga le ola tau muimui
2. O le Atua e alofa i soo se tagata.
3. la faafetai i le Atua i meaai ma le vai ua tatou maua.

17



UA MUIMUI LE NUU O ISARAELU

ASO SA: 15 MATI 2026
MATAUPU: O SOLOMONA LE POTO

SINI: Ia malamalama le vasega, na faia ¢ Solomona le fa’amasinoga tonu i
lona poto ma le atamai mai le Atua.

TUSI FAITAU: 1 Tupu 3: 16 — 28
FESOASOANI MO LE FAIAOGA

O le tatou mataupu i lenei taeao tamaiti, O Solomona le poto (x2). O Solomona, o le tupu sa
mata’u i le Atua, sa iloga ai lona poto ma lona atamai ao tulai mai e taitai le nuu o Isaraelu.
Faimai na iai ni fafine se toalua, na avatu i luma o le tupu e fa’amasino ai ona ua ave e le tasi
fafine le pepe o loo ola a le tasi fafine e fesuiai ai ma lana tama ua oti. Ona faamasino ai loa
lea o i laua i luma o le tupu o Solomona, ua fa’amatala ¢ le tasi fafine o ia € ana le tama 0 loo
ola, ae ua tau fai tutusa la tali ma le fafine ua oti lana pepe aua ua ia faapea mai foi, o le pepe
o loo ola o ia e ona.

Ua fa’atonu e le tupu o Solomona auauna ina ia aumai se pelu, ona ia fa’atonu lea i le auauna
ina ia isi lua le pepe o loo ola ona ave lea o le tasi itu i le isi fafine, a o le isi itu mo le isi fafine.
Peitai na vave ona tali ane le fafine moni e ona lana tama, ina ia fa’aola ia te ia ae ave ia ma le
fafine ua oti lana pepe le tama, ona o lona alofa i lana tama. A ua tali mai le fafine sa oti lana
pepe, ina ia isi lua pea le pepe. O iina na tonu ai loa ma le tali o le fa’amasinoga, ua faatonuina
e le tupu ana auauna e avane le pepe i lona tina moni. Faimai ua ofo tagata uma ma ua matatau
i le tupu ina ua latou iloa, o le poto ma le atamai 0 Solomona e mai le Atua lea.

loe tamaiti, e leai so tatou poto ma se atamai, ae tatou te faamoemoe i le Atua, o ia na te aumaia
le poto ma le mafaufau lelei ia te oe ma a’u e fai ai le faaiuga sao i soo se taimi. la usitai ma
faalogo ile Atua e maua ai le mea lelei.

Uiga o Upu:

i) Pelu : o le naifi

i) Isi lua - 0 le vaeluaina
iii) Matatau : fefe ma ava

GALUEGA FAATINO: Faatino le tala

Fa’amolemole susuga i faiaoga, totofi ane ni tamaiti o lau vasega e fa’atinoina le tala, ia
fesoasoani ai a outou susuga i faiaoga, a leai foi, e manaia foi ae fa’atino e susuga i faiaoga
pe afai e talafeagai.

PESE

Le Atua ua faafetai i lou manatu mai
O ai le faatauvaa ua alofa mai ai

O lau fa’amasinoga ua ofo tele ai
Faafetai! Faafetai!

E silisili le matai

Le Atua o Atua

Le Alii o Alii

Paia lau afio le fai mea sili

Ua ofo tele ai

| le poto ua e aumai. (fati: Uma Poco loco)

A’OA’OGA

1. O le Atua e maua ai le poto ma le atamai.
2. la faaoga tatau le poto mai le Atua.

3. E leaga le ola fai togafiti.

O LE TUPU O SOLOMONA




ASO SA: 22 MATI 2026.

MATAUPU: O TAVITA MA SAULO.

SINI: Ia malamalama le vasega i le alofa o Tavita na ia fa’asaoina ai Saulo.
TUSI FAITAU: 1 SAMUELU 24:10-12.

FESOASOANI MO FAIA’OGA:

Tamaiti o le Vasega Laiti, o lo’0 avea ma autu o lenei masina o Mati le manatu e fa’apea, o le
Atua Alofa. O le alofa lenei o le Atua na fa’ataua e Tavita sa ia le taui atu ai le loto leaga o
Saulo le tupu, o le na mana’o e fasioti ia te ia, ae sa ia lagona le mata’u ma le alofa ia Saulo o
le na fa’auuina e le Atua. Fai mai sa saili Saulo ina ia fasiotia Tavita, peita’i sa ulufale atu Saulo
1totonu o le ana o lo’o 1 ai foi Tavita ma ana ‘au, ona moe lea o Saulo ua vaivai. Sa fai atu loa
auauna ia Tavita, o lou taimi lenei e fasioti ai Saulo. Peita’i, sa lagona le loto alofa o Tavita ma
na ia fa’asaoina Saulo ae le fasiotia.

Ua ulufafo Saulo mai le ana ae vala’au atu Tavita, Saulo na fai mai a’u auauna e fasioti ia te
oe, a ua ou alofa ia te oe ma a’u fai atu, ou te le fa’aoo lo’u lima 1 lo’u alii, aua o le fa’auuina
a le Alii 0 ia. loe tamaiti, a tatou maua le alofa o le Atua ma tatou alolofa atu ai i e ita mai ia i
tatou e pei o Tavita, ona tatou maua lea o se olaga e tumu i manuia ma mea lelei. E lelei le alofa
0 le Atua, pe a tatou alolofa atu ai i nisi o ita mai ia i tatou, la manuia tele outou tamaiti.

Uiga o Upu:

i) fa’auina - fa’amanuia ma tofia

i) fouvale - tete’e ma ita atu i le isi tagata.

iii) agaleaga: - 0 lefaia o mealeagai le isi tagata.
iv) alofa - 0 le agalelei atu ma fesoasoani atu.

GALUEGA FA’ATINO: O le Paso. la saili mai upu nei i totonu o le Paso. (Fouvale, agaleaga,
fasioti, fa’auuina, silasila, fa’amasino)

0 a n i u u a a f
a g a I e a g a n
n k i t 0 i S a f
a I i S a I i S v
e a a m a S i n 0
e I a v u 0 f S m

PESE: Tavita o se tagata loto alofa,
E ui na lamatiaina o lona ola,
Ae na ia fa’amagaloina,
Saulo le tupu sa fai ma fili i lona ita

Tali: Alofa ioutua’oia o ¢ malaga,
Se ia uma lenei olaga,
Fa’atuatua ma fa’amoemoe e tumau pea,
A o le alofa ia fa’asilisili lea.
(fati) Alofa i ou tua’oi a o e malaga

A’OA’OGA:

1. Aua le taui ma sui ae ia alofa.

2. Ia e loto fa’amagalo.

3. Aua e te agaleaga i le isi ou uso.

UA FAASAOINA E TAVITA SAULO

ASO SA: 29 MATI 2026.

MATAUPU: UA SAVALI LE PIPILI
SINI: la malamala le vasega na savali le pipili ona o le suafa o lesu le Nasareta
le Alii alofa.

TUSI FAITAU:  GALUEGA 3:1-10
FESOASOANI MO FAIA’OGA:

O le tataou mataupu Vasega Laiti i lenei Aso Sa, Ua savali le pipili (x2). O lo’o fa’amatalaina
e le Tusi Faitau le o atu fa’atasi o so’o e to’alua o lesu o Peteru ma loane e aga’i atu i le
malumalu po’o le falesa e tatalo ai. Fai mai sa 1 ai se tagata na maua 1 le ma’i pipili talu ina
fanau mai, sa masani ona ave ane e lona aiga ma tu’u i le faitoto’a o le falesa ma aisi atu ai i
tagata e o0 mai i le falesa. Ina ua va’ai mai le pipili ia Peteru ma loane, sa fa’atoga mai loa i se
mea alofa mo ia. Ona fai atu lea o Peteru 1 le pipili, “Va’ai mai ia te i ma’ua.” Sa manatu le
pipili o le a maua se mea alofa mo ia. Peita’i, sa fa’apea atu Peteru e leai se ario po’o se auro
ia te ia, ae pau le mea o lo’0 ia te ia, o le suafa o Iesu le Nasareta, ma ia fai atu loa 1 le pipili,
“Ina tula’i 1a ma savali.”

Fai mai na fai atu lava Peteru ma tago atu loa i le lima taumatau o le pipili, ma fa’atu loa ia te
ia 1 luga ona fa’amalosia loa lea o ona vae ma tapuvae. O le taimi lava lea na oso ai i luga le
pipili ma ua tu, ma ua savali fa’atasi ma Peteru ma Ioane i le malumalu, ua savali ma vivii atu
1 le Atua. Fai mai na iloa mai e le nu’u ua savali ma vivii atu i le Atua le pipili, ona latou ofo
ai lea aua sa latou va’aia o ia sa pipili ma fa’atoga i ni mea alofa i le faitoto’a o le malumalu.
loe tamaiti, o le mana o le igoa o lesu le Nasareta lea na mafai ai ona savali le pipili. O le moni
lea o le alofa o le Atua, ua mafai ai e ana auauna ona ta’u atu le suafa o Iesu le Fa’aola, ma ola
ai ona tagata.

Uiga o Upu:

i) Malumalu - o le falelotu po’o le falesa.

i) Pipili - o le tagata e le mafai ona savali.

iii) Fa’atoga - o le mana’o i se mea, po’o le ‘aisi.
iv) Pulato’a - o le pupula sa’o.

V) Ario ma le auro - o le ma’ataua.

Vi) Maul - 0 le loto po’o le lagona o le tagata.

GALUEGA FA’ATINO: Tali mai fesili i le sa’o po’o le sese.

1. O le pipili o lo’o0 ta’ua, na mafua ona pipili ona sa so’a e le ta’avale.
Tali:  Sese.

2. Sa fai atu Peteru i le pipili, o le auro lenei ma te avatu ma oe.

Tali:  Sese.

3. O Peteru ma loane o so’o o lesu.

Tali:  Sa’o.

4. O le faitoto’a o le malumalu sa nofo ai le pipili ma aisi i tagata.
Tali: Sa’o.

5. Sa tau fai ofo tagata [utaia ina ua va’ai ua savali le pipili.
Tali:  Sa’o.
PESE: 1. Auro ma ario e leai,

A o0 le mea ua ia te a’u ou te avatu,
| le suafa o lesu Keriso,
Le Nasareta tula’i 1a ma savali.

Tali: _Savali ma 0so ma vivii i le Atua, (x2)
| le suafa o lesu Keriso,
Le Nasareta tula’i ia ma savalu.

A’OA’OGA:

1. E alofa Iesu i1 tagata mama’i.

2. O le suafa o lesu e malolo ai.

3. A maua le malosi vivii loa i le Atua.

UA FAAMALOLO E PETERU MA IOANE LE PIPILI

27



MANATU TAIALA MO APERILA: O LE MEAALOFA MAI | LE ATUA.

O le poto ma le atamai, faapea foi taleni ma agavaa eseese, 0 meaalofa uma ia mai i le Atua. E
0o lava foi i lagona faaletagata e pei o le fiafia ma le filemu, o meaalofa uma ia ua fai meaalofa
ai 0 ia mo i tatou. la tatou faafetaia le Atua ona o nei meaalofa e tele.

ASO SA: 05 APERILA 2026 (ASO SA O LE TOETU)
MATAUPU: UA OFO PETERU
SINI: la malamalama le vasega, o le Toetu mai o lesu ua ofo ai Peteru ina ua

ia vaai i ie ua tuu faatasi.
TUSI FAITAU: LUKA24:11-12
FESOASOANI MO FAIAOGA:

O le tatou mataupu i lenei taeao “U4 OFO PETERU”

O Peteru o se tasi 0 s00 0 lesu, ua iloga i ona uiga o le vaemoemoe i soo se mea. O le ala foi o
lona iloa loa o le tala na o atu ma Maria le Makatala, loana faapea foi Maria le tina o lakopo e
faapea, ua Toetu lesu.

O le tala na faateia ai soo o Iesu, o le ala lea 0 le momo’e o Peteru i lo na fia mautinoa pe moi
ua toe soifua le Alii Faaola.

O lona ofo la, e mafai ona faamatalaina, o se meaalofa tele mai le Alii lona fiafia ma le olioli
sa ia te ia i lea taimi, ona ua ia iloa ma mautinoa ua toetu mai lesu mai le oti. E pei foi o i tatou,
a i ai se tala manaia pe vaai foi i se mea matautia, e ofo le loto ma le agaga.

Uiga o Upu:

i) Ofo - fa’ateia i se tala ua faalogo po o se mea foi ua vaai i ai.

GALUEGA FAATINO: VALIVALIGA ATA

Fai ni kopi o le ata ua avatu, tufa ata ma peni vali e galulue ai tamaiti.

PESE: Alive, Alive
My Jesus is Alive
Alive forever more, Alive forever more.
Alive, Alive
Alive forever more, My Jesus is alive.
Sing Hallelujah (clap clap), Sing Hallelujah (clap clap)
My Jesus is alive forever more,
Sing Hallelujah (clap clap), Sing Hallelujah (clap clap)
My Jesus is alive.

A’OA’OGA:
1. la tatou talitonu ua Toetu lesu

2. Faasoa atu le Toetu o lesu i isi tagata o loo fia faalogologo i ai.

UA OFO PETERU

ASO SA: 12 APERILA 2026

MATAUPU: O TAVITA LE TAKITARA.
SINI: lamalamalama le vasega sa mapu le tupu o Saulo ina ua ta e Tavita lana kitara.
TUSI FAITAU: 1 SAMUELU 16: 22 - 23

FESOASOANI MO FAIAOGA:

Sa feagai le tupu o Saulo ma le ma’i i agaga leaga, ona ia auina atu ai lea o lana auauna ia Tavita le
atalii o lese, o0 le tama e poto e ta Kitara, ona sau ai lea o ia i luma o le tupu. Ua tupu le alofa o Tavita ia
Saulo, ona ia ta ai lea o lana kitara, ona mapu ai lea ma filemu le tupu mai lona ma’i.

loe tamaiti, na avea le meaalofa a le Atua na ave ia Tavita ma auala e malolo ai le ma’i a le tupu, ma
maua ai lona filemu. la faaoga tatau meaalofa a le Atua ua tuuina atu ia te oe ma a’u, ia manuia outou
le fanau.

GALUEGA FAATINO: O ATA MA LATOU IGOA.

Tusi mai ata o meafailiolo oi lalo.

1. Piano 2. Kitara 3. Tigipalau (drums) 4. Failipt (trumpet)

PESE: Love is something that you give it away, give it away, give it away
Love is something that you give it away and it comes right back to you
It’s just like a magic penny hold on tight and you won’t get any
Lend it, spend it, give it away and it comes right back to you

O le alofa e te faasoa atu, e te tufatufa atu, e te foai atu
O le alofa e te faasoa atu, e toe foi mai ia te oe.

E faatusaina se tupe laititi, taofi mau e leai se faasili
Tufa atu, foa’i atu, ona toe foi mai ia te oe.

A’OA’OGA:

1. 1la faasoa atu le alofa mo isi.

2. la faaaoga tatau tatou taleni mo le Alii.
3. O taleni uma e mai le Atua lea.

UA TA E TAVITA LE KITARA, ONA MAPU AI LEA O SAULO




ASO SA: 19 APERILA 2026
MATAUPU: UA FOAI E LE ATUA LE POTO IA SOLOMONA

SINI: la malamalama le vasega o le talitonu moni o Solomona i le Atua, ma
lona tumau ia te ia e ala i le tatalo, na foai ai e le Atua le poto ia te ia.

TUSI FAITAU: 1 TUPU 3:5-13
FESOASOANI MO FAIAOGA:

Tamaiti, o le tatou mataupu i lenei Aso Sa, UA FOAI E LE ATUA LE POTO IA SOLOMONA.
O Solomona o le tupu, o ia o le atalii o Tavita lea foi sa avea ma tupu o Isaraelu. Sa moe
Solomona i se tasi po, ma fai ai lana miti, faimai na faaali i ai le Atua ma fetalai ia Solomona,
pe i ai se mea e manao ai. Ona fai ane ai lea 0 Solomona i le Atua, e manao i le loto matala e
taitai ai le nuu o Isaraelu. Ua fiafia le Atua i le manaoga a Solomona, ona e le i manao i se oa
po 0 se tamaoaiga, pe manao foi ina ia oti o latou fili, ae ua na o le tasi lava le mea na manao
ai le tupu, o le loto matala e taitai ai le nuu.

loe tamaiti, ia faapena ona o tatou tatalo i le Atua, e aumai le poto ma le atamai ae le 0 mea a
lenei lalolagi, ia ta usitai i matua e maua ai le poto, ma toaga e pipii i le Atua e ala i le toaga i
le aoga Aso Sa faapea foi le lotu, ma ia fiafia e tatalo. la manuia tele outou tamaiti i le alofa
ma le agalelei o le Atua.

Uiga o Upu

i) Foaiina - avatu pe fai meaalofa
i) Loto matala - 0 le poto / atamai

iii) Faamasino - taitai

GALUEGA FAATINO: PASO Saili mai upu nei i le paso.

Solomona, Tavita, faatoga, mauoa, poto

S T K O S G E
Vv N T A Vv | A
S O L O M O A
G H A U E T N
L F A A T O A
I R Vv M R P K
PESE Fa’alogo ma usita’i
E leai se isi ala
E fiafia ai lesu
Na’o le fa’alogo ma usita’1.
Listen and obey
For there’s no other way
To be happy in Jesus
But to listen and obey
A’OA’OGA
1. la toaga e tatalo.
2. la usitai ma faalogo i matua e maua ai le poto.
3. la faamuamua le Atua i mea uma tatou te faia.

UA FAI LE MITI A SOLOMONA

34



ASO SA: 26 APERILA 2026
MATAUPU: O LE UO E ALOFA MONI.

SINI: la malamalama le vasega, o le filifili lelei o le tagata e faauo iai, e maua
ai le fiafia ma le manuia.

TUSI FAITAU: 1 SAMUELU 18:1-4

FESOASOANI MO FAIAOGA:

O le tatou mataupu i lenei taeao “O LE UO E ALOFA MONI"

O lonatana ma Tavita, sa tulaga ese le alofa o lonatana ia Tavita ao fai ai ma auauna a Saulo.

Na osi le la feagaiga, ma sa to ese foi e lonatana lona ofu talaloa nai ia te ia, ua foai atu mo
Tavita. Na avatu foi ma lona ofu tino, atoa ma lana pelu, ma lana aufana faapea foi lona fusi.

Tamaiti, 0 uiga ia o le uo alofa moni, e na te faasoa atu ana mea mo lana uo, e pipii foi o la loto
e pei o le uso moni. la filifili lelei le tagata e te faauo iai, o le tagata foi lena e alofa faamaoni
ma puipui ia te oe. la manuia outou le fanau.

Uiga o Upu:

i) Feagaiga - 0 se maliega i le va o ni tagata se toalua
i) Ofu talaloa - 0 le ofu tele e tau i vae lona umi

iii) Aufana - o le aupega e faaoga i taua (fana fuluai)

GALUEGA FAATINO: TUSIGA ATA

Faamolemole susuga i Faiaoga, ia fesili i tamaiti po o ai e fiafia e fa’auo iai, ona tufa lea iai o
ni pepa A4 e tusi ai lava e le tamaititi le ata o lana uo ma tusi ai lona igoa i le pito i luga.

PESE: Le mavaega a Tavita ma lonatana
O le auuso sa osi feagaiga
E lei avea lava Saulo ma ana faiga
E lepeti ai o si laua mafutaga
la faapea tatou, ia tausisi i le alofa
| le uo moni e tumau pea lo na alofa.
(fati: Le mavaega a Tavita by Faifaiaso)

A’OA’OGA:
1. la e alofa i lau uo.
2. la filifili tatau le tagata e te faauo iai.

O TVITA MATONATANA

MANATU TAIALA MO ME: O LE TAGATA UA ALOFAINA.

O le Atua, o0 ia 0 le Atua alofa, e tele tagata o loo i le Tusi Paia sa alofaina e le Atua e ui i lo
latou faatauvaa, sa faaogaina mo le faamoemoe; o lana Talalelei. E faapea foi i tatou, o tagata
ua alofaina e le Atua, ua faaogaina ai lo tatou ola i feau ma tiute faapea foi valaauina eseese.

ASO SA: 3 ME 2026
MATAUPU: IA OLA MATAALA.
SINI: la malamalama le vasega, o le ola mataala e faalia ai lou alofa.

TUSI FAITAU: MATAIO 26: 38 - 41
FESOASOANI MO FAIAOGA:

Tamaiti, o le tatou mataupu o lenei taeao, “/4 OLA MATAALA” faimai a o faatasi lesu ma ona
soo i le fanua o Ketesemane, na ia fetalai ane ai, ia latou nonofo ma faatali atu, ae sei alu e
tatalo. Ona faapea lea ona agai atu o ia ma tatalo i le Atua. Peitai tamaiti, ina ua toe foi mai
lesu, ua maua 1 latou o loo momoe, ona toe fetalai ane ai lea o ia 1 ai latou “Pe faapena ea ona
outou le lava ona tatou mataala faatasi ma a’u i le itu po e tasi?”. Ona fa’amalosiau ai lea o ia
1 ona soo ina ia mataala ma tatalo ina nei oo mai le fa’aosoosoga ia te i latou.

loe tamaiti, e taua le mataala ma tatalo, ina nei 0’0 mai fa’afitauli ma fa’aosoosoga ae o loo
tatou momoe pea. Ia tatou fa’amalolosi e fai meaaoga ma onosai e fai feau a matua, ae tuu le
matamoe ma le paie, ae ia mataala e maua ai le manuia ma iloa ai lo tatou alolofa moni i o tatou
matua. Manuia tele outou le fanau i lenei Aso Sa.

GALUEGA FAATINO: O LE TATALO A LE ALII.

la tofi nisi o le vasega e fa’ataitai le tatalo a le Alii.

PESE: Tou te le mataala ea ma tatalo
Fa’atasi ma au i lenei po
Ua 0’0 mai le itupo
Tu’uina ai a’u 1 tagata agasala

Le Alii e fa’amagalo mai

I lo matou nei vaivai

Matou te, fia taumafai

E mulimuli pea ia oe lo matou matai

(fati: adante adante by Abba only the verse)

A’OA’OGA:
1. Ia alofa fa’amaoni i le lua mafutaga ma lou uso.
2. Ia e alofa fa’amaoni 1 ou matua / uso / tuafafine / tuaoi.

37



O LO O MOMOE PEA LAVA SOO O IESU
Yhr T v A
f 1 e

oy
' ll
| L/ H

!

38



ASO SA: 10 ME 2026
MATAUPU: O LE FOAI A HANA (ASO SAO TINA)

SINI: la malamalama le vasega, na toe foai atu e Hana lana tama mai i le Atua
e fai ma ana taulaga.

TUSI FAITAU: 1 SAMUELU 1: 26 - 28
FESOASOANI MO FAIAOGA:

O Hana ma Elekana o se ulugalii, e lei maua lava se la tama, peitai sa la tatalo i le Atua e foai
mai se tama mo 1 laua. O lea na fa’amanuia ai le Atua ia i laua e ala ia Samuelu, peitai ina ua
maua e Hana lana tama, o lea na toe faatoga ai i le Atua e toe avatu lana tama mo ia, e pei ona
i ai ana upu o loo i le tusi sa faitauina.

E ese le taua o lo tatou ola foai mo le Atua, e le gata i taulaga ua lafo mo le Atua, peitai ua

mafai foi ona ofo atu tatou ola e auauna i le Alii e fai ma faifeau, faiaoga, fomai ma le tele o
isi vala’auina eseese.

GALUEGA FA’ATINO: FAAMATALA LE ATA

la tufa ni kopi o ata o loo i lalo ona tofi lea o nisi o le vasega e faamatala ata ma mea o loo
tutupu ai.

PESE: Ua ou filifili e mulimuli ia lesu (x3)
Ou te le toe fo’1, ou te le toe fo’i
Le satauro i 0’u luma, le lalolagi i o’u tua (x3)
Ou te le toe fo’1, ou te le toe fo’i

I have decided to follow Jesus (x3)
No turning back, No turning back.
The cross before me, the world behind me(x3).
No turning back, No turning back.

A’OA’OGA:
1. a ofo o ta ola e mulimuli ia lesu
2. la fiafia e foai

O Hana ma lona toalua o Elekana a o lei maua se la tama.

Ua foai e le Atua le tama mo laua. O lona igoa o Samuelu.

UATOE FOAI SAMUELU E FAI MA LA TAULAGA | LE ATUA

ASO SA: 24 ME 2026

MATAUPU: SA FA’AOLAINA E IESU LASALO MAI LE OTL
SINI: la malamalama le vasega o le mana o lesu na toe ola ai Lasalo.
TUSI FAITAU: IOANE11: 41 - 44

FESOASOANI MO FAIAOGA:

O Lasalo ma lona aiga, sa nonofo i Petania, o0 se aiga e talitonu ia lesu. Peitai ane, na oti Lasalo
ma ua 00 i lona po fa i le tuugamau. E lei manatu lesu i lea tulaga ona o loo ia te ia le mana, na
ia tatalo atu ai i lona Tama e pei ona iai le talanoaga a lesu ma lona Tama.

Ina ua maea ona tatalo o lesu, ona ia valaau atu ai lea ia Lasalo sa i le tuugamau, “Lasalo e, ina
sau ia 1 fafo.” Ona toe faaolaina ai lea o ia ma sau i fafo mai le tuugamau.

Le fanau e, e taua le tatalo, o le malosi sili lea i taimi o faafitauli, ma so o se mea lava e tatou
te mananao ai, ia ta tuu atu i le Atua e ala i le tatalo, o ia o loo i ai le mana e faataunuu ai
meauma tatou te mananao ai. O ia 0 le Atua e alofa.

Uiga o Upu:

i) Ma’a - o se ufi tele na pupuni ai le gutu o le tuugamau.
i) Fa’afofoga - tali mai, po o le talia.

iii) vagavagai - tumutumu.

GALUEGA FAATINO: FA’ATULAGA ATA.

la tufa ata taitasi e pei ona avatu, ona faatulaga lea tamaiti e tusa ai ma lona faasologa o
le tala.

PESE: O mafatiaga, e ave uma ia lesu aua o ia e alofa ia te oe
O mafatiaga, e ave uma ia lesu aua o ia e alofa ia te oe
Luga, luga, luga, luga, luga, luga
Luga, luga,
St’itia lesu 1 luga
Lalo, lalo, lalo, lalo, lalo, lalo
Lalo, lalo
Tulei satani i lalo (fati: cast your burden)

A’OA’OGA:

1. la toaga e tatalo.

2. E leai se mea e faigata i le Atua.
3. E alofa lesu i o tatou mafatiaga.

ASO SA: 31 ME 2026
MATAUPU: E LEOLEO E IESU | TATOU MAI PUAPUAGA.

SINI: la malamalama le vasega o lesu o le leoleo mamoe lelei, e na te tausiaina
S00 se tagata.

TUSI FAITAU: IOANE 10: 11 - 16
FESOASOANI MO FAIAOGA:

Talofa tamaiti, o le tatou mataupu o lenei taeao e faapea, E LEOLEO E IESU TATOU MAI
PUAPUAGA. O le leoleo lelei, e tuu atu lona ola e laveai ai lana lafu mamoe. O lona uiga e le
fefe pe a osofaia e ni manufeai, poo ni tagata e taumafai e gaoi lana lafu mamoe. E na te puipui
i lana lafu mamoe ona e manumanu i ai. E na te tausia ma le faamoni ma le alofa i lana lafu
mamoe.

E pei o upu na fetalai ai Iesu 1 le Tusi sa tatou faitauina, faimai o le auauna e I€ alofa ma puipui
1 mamoe, € sola lava ia ona ¢ I€ 0 ia ¢ ona mamoe, ae o Iesu, o ia e ona le lafu mamoe, ma o le
ala foi lea na ofoina ai lona soifua e laveai ma puipui mamoe uma. loe tamaiti, o lesu le leoleo
mamoe ae o tatou 0 mamoe, ua na o lesu lo tatou leoleo sili, e na te puipui i ai tatou i mea uma
tatou te feoai ai. Aua lava tatou te popole tamaiti, aua o ia na ofo lona ola ina ia saogalému oe
ma au mai ia satani.

GALUEGA FAATINO: TAULOTO.
Faamolemole susuga i Faiaoga, € manaia ae tofi ni tamaiti e taulotoina le Salamo 23, e

mafai ona taitoa tolu pe toa lua, ona fesoasoani ai lea o susuga i faiaoga ina ia mafai ona
taulotoina e Tamaiti le Salamo e 23.

PESE: E alofa lesu i tamaiti
Tamaiti uma o le lalolagi
Enaena, paepae, uliuli, samasama
E alofa lesu ia oe ma au

Jesus loves the little children

All the children of the world

Red brown yellow black and white

They are precious in his sight

Jesus loves the little children of the world.

A’OA’OGA:
1. Ua na o lesu e tatou te malu ai.
2. la tatou talitonu ma faatuatua ia lesu.

MANATU TA’IALA O IUNI: FA’AMOEMOE I LE ATUA E MANUIA Al

E tele taumafaiga eseese € mana’o i ai tatou tamaiti. o se tasi o ia taumafaiga o le sailiga lea o
le poto. Peita’i tamaiti, ¢ le taunu’u i se lelei lea taumafaiga, pe a tatou fa’amoemoe i lo tatou
malosi. Ae vagana ua tatou fa’amoemoe i le Atua, ona fa’ato’a manuia lea o taumafaiga uma
lava. I lenei masina o Iuni, ia lafo o tatou fa’amoemoe i le Atua tatou te manuia ai.

ASO SA: 07 IUNI 2026
MATAUPU: SA FA’AMOEMOE TAVITA I LE ATUA.
SINI: Ia malamalama le vasega o le fa’amoemoe o Tavita i le Atua na malo ai

i le toa o Filisitia.
TUSI FAITAU: 1 SAMUELU 17: 37, 43 - 45
FESOASOANI MO FAIA’OGA:

O la tatou mataupu Vasega Laiti i lenei taeao, Sa fa’amoemoe Tavita i le Atua (x2) O lenei tala
e fa’atatau lea 1 le fa’amoemoe po’o le fa’alagolago o Tavita i le Atua, ma na manuia ai. O le
tala sa tatou faitauina nisi fuaiupu, o le sauinuini atu lea o Isara’elu ma ana itu’au e tau ma
Filisitia. Na vala’au mai le toa o Filisitia ina ia alu atu se tagata Isara’elu la te tau. Ua fefefe
ma pala’a’ai Isara’elu, ae fetaui loa ma le 0’0 atu o Tavita e asi ona uso sa o ai i le taua. Ona
ofo atu loa lea o Tavita la te tau ma le toa o Filisitia. Sa fai atu Saulo le tupu ia Tavita pe
fa’apefea ona la tau ma le toa, ae fai atu Tavita, sa ia fasia le leona ma le urosa ona o le
fesoasoani o le Atua ia te ia. E fa’apena foi ona ia fasia le toa i le lavea’i mai o le Atua. Ona
alu au loa lea o Tavita e tau ma le toa o Filisitia. Ona vala’au mai lea o le toa: Ou te se uli ea
a’u ua e sau ai ma le to’oto’o? A ua tali atu Tavita, E te sau ma le pelu, ma le tao, ma le tao
leoleo, a 0 a’u ou te alu atu ia te oe 1 le suafa o le Alii 0 ‘au o le Atua o le itutaua a Isara’elu uva
e faifai i ai.

Sa tali Tavita 1 upu a le tagata ua fa’amoemoe i le Atua e na te mafaia ai mea faigata. Tamaiti,
na fasia e Tavita le toa o Filisitia ina ua tau ai le ma’ata a Tavita ma goto 1 le muaulu o le toa.
Ua le aoga le pelu ma le tao a le Filisitia ona sa fa’amoemoe Tavita i le Atua. O a faigata tatou
te fetaiai, a fa’amoemoe i le Atua tatou te manumalo. Ia manuia tele outou tamaiti.

Uiga o Upu

) Leona - o le manu sili ona malosi ma fe’ai o le vao.
i) urosa - o le isi foi manu fe’ai.

iii) faifai - 0 le tau fa’alili po’o le tau fa’aleaga.

iv) ult - 0 le maile.

GALUEGA FA’ATINO: O le ta’aloga o le Paso.
la saili mai upu nei o lo o i totonu o le Paso.

TAVITA, SAULO, TAUA, LEONA, UROSA, ATUA, ULLI.

PESE: 1. O le tama lenei o Tavita o le toa,
Sa fa’amoemoe o ia 1 le Atua.
Sa ia fasi o le leona, atoa ma le urosa,
Na fasia ai foi ma le toa o Filisitia.

2. Leai se mea e faigata i le Atua,
Pe a tatou fa’amoemoe i lona mana,
E manumalo ai i mea uma,
Manuia ai le taunu’uga,
Aua o le Atua e pule aoao lava ia i mea uma.
(Fati Sau ia ta fa’amavae ma fa’atofa, a o le fu’a o le alofa e
agiagia i lo tava).

A’OA’OGA:
1. E leai se mea e faigata pe a fa’amoemoe i le Atua.

2. O le fa’alagolago i le Atua e manuia ai.
3. E manumalo i le Atua.

ASO SA:

MATAUPU:

SINI:

TUSI FAITAU:

14 TUNI 2026

SA FA’AMOEMOE A’APO IA IESEPELA.

Ia malamalama le vasega o le fa’amoemoe o A’apo ia lesepela na malaia
al.

1 TUPU 21: 5 - 10.

FESOASOANI MO FAIA’OGA:

O la tatou mataupu i lenei taeao Vasega Laiti, Sa fa’amoemoe Aapo ia Iesepela (x2). O le tupu
0 Aapo sa fa’amoemoe 1 lona to’alua o Iesepela e fa’ataunu’u ai lona mana’o leaga. Sa i ai le
tagata e igoa ia Napota le Isere’elu e matagofie lona tovine, ae na mana’o 1 ai Aapo le tupu e
fai mo ia, ae avatu ni tupe, po’o se isi tovine. Peita’i, e faiatu Aapo ia Napota ae le talia ona
fa’anoanoa ai lea 0 Aapo. Sa va’aia e lesepela le to’alua o Aapo le tulaga le fiafia o le tupu,
ma iloa ai e mafua ona o le te’ena e Napota o le mana’o o Aapo 1 lona tovine. O le upu a
Iesepela ia Aapo, e le 0 oe ea e faia le malo o Isara’elu? Tula’i ia ma taumafa, ma fiafia lou
loto 0 le a ou avatu ia te oe le tovine o Napota.

Tamaiti, na fa’aoso e Iesepela tagata ulavavale e molia Napota e fa’apea sa ia upuvale 1 le Atua
ma le tupu. Ona fetogia ai lea o Napota i ma’a ma oti ai, ae fai mo Aapo le tovine o Napota.
Tamaiti, na fa’amoemoe Aapo i lona to’alua, ma faia ai le mea leaga, na oti ai Napota.

Uiga o Upu:

i) ava

i) tovine
iii) finagalo

- o le to’alua o le tamaloa.
o le togala’au vine.
- ua loto 1ai po’o se iuga ua tasi i ai.

GALUEGA FA’ATINO: Fesili ma Tali:

1. Aisea na ita ai le tupu o Aapo?

Tali: Ina ua fai atu ia Napota ¢ mana’o i lona tovine ae musu Napota.
2. O a mea na folafola e Aapo e sui ai le tovine o Napota?

Tali: O tupe po’o se isi tovine.

3 O le a le folafolaga a lesepela ia Aapo le tupu?

Tali:  Tula’i ia ma taumafa ma fiafia, ou te avatu ia te oe le tovine o Napota.

4. Olealei’ugao le tala?
Tali: Sa fasiotia Napota ae fao lona tovine mo ‘A’apo le tupu o Isara’elu.

PESE:
O Aapo ma lona mana’oga.
Le tovine manaia o Napota.
Tiga lona loto ma ua fa’ama’ima’i,
Sau loa lesepela ma le tali.

Tali___Ua fatu le pepelo fetogia ai Napota.
Mana’o lesepela fa’aumatia lona ola.
Sa fa’amoemoe Aapo i lona to’alua.
Ae mulia’i tauia e le Atua.

(fati) Savali ma oso ma vivii... .... )
A’OA’OGA:
1. Aua le mana’o fua i mea a isi.
2. Aua le fa’amoemoe 1 auala sese.

ASO SA: 21 IUNI 2026
MATAUPU: SA FA’AMOEMOE ESEKIA I LE ATUA

SINI: [a malamalama le vasega o le fa’amoemoe o Esekia i le Atua na toe
malosi ai lona ma’i.

TUSI FAITAU: 2 TUPU 20: 4 -7.
FESOASOANI MO FAIA’OGA:

O la tatou mataupu o lenei taeao Vasega Laiti, Sa fa’amoemoe Esekia i le Atua (x2). O le tupu
o Esekia sa matua mafatia tele lona ma’i. Sa iloa e le tupu o le a oti o ia ona tagi lotulotu lea o
1a ma tatalo 1 le Atua. Ona fetalai mai lea o le Atua ia Isaia le perofeta, ina ia ta’u atu ia Esekia,
ua fa’afofoga le Atua 1lana tatalo ma o le a fa’amalolo i lona ma’i. O le a fa’aopoopo tausaga
e sefulu lima e ola ai. A ia tu’u se potopotogamati i le mea o fulaga’i ona malolo ai lea. loe
tamaiti, o le fa’amoemoe o Esekia i le Atua na tagi ai ma tatalo, ona tali mai lea o le Atua ma
fa’amalolo ia te ia. O le fa’amoemoe 1 le Atua e fa’aaogaina ai fofo fa’atauva’a e malolo ai.

Uiga o Upu:

i) fa’amalolo - ua malosi le ma’i i le mana mai le Atua.

i) Potopotogamat - o lau o le mati sa fai ai le vai mo le ma’i o Esekia.
iii) fulaga’l - o le fulasai le tino o Esekia.

GALUEGA FA’ATINO: Talisa’o pe sese:

1. O Esekia o le tupu o Filisitia.
Tali: Sese.

2. O le ma’i o Esekia o le ma’i fula.

Tali:  Sa’o.

3. Na tagi ma tatalo Esekia ona o le ita ia Isaia.
Tali: Sese.

4. Na aoga le potopotogamati i le ma’i o Esekia.
Tali:  Sa’o.

55



PESE: O le tupu lena, Esekia o Sa luta,
Na maua ia i se ma’i faigata,
Sa fa’ailoa e Isaia le finagalo o le Atua,
O lona ma’i lea e uma ai lona soifua.

Tali__Paga se mea a faigata, na to’otuli ma loimata,
Ma fa’amoemoe i le Atua i talosaga,
Lana olega na talia, ua alofa mai le Atua,
Fa’aopopoina tausaga o lona olaga.
(fati: O puapuaga o lenei olaga....Ma’atulua.

A’OA’OGA:
1. Ia tatalo 1 le Atua pe a ma’i.
2. la fa’alagolago ia Iesu pe a mafatia.

ASO SA: 28 IUNI 2026.
MATAUPU: SA FA’AMOEMOE IESU I LONA TAMA.

SINI: Ia malamalama le vasega sa fa’amoemoe Iesu i lona tama ina ia toe
fa’atuina Lasalo.

TUSI FAITAU: IOANE 11: 41 - 44.

FESOASOANI MO FAIA’OGA:

O lenei Aso Sa tamaiti 0 le VVasega Laiti, 0 la tatou mataupu, Sa fa’amoemoe Iesu i lona Tama
(x2). Tamaiti, o la tatou tala 1 lenei tacao e fa’atatau 1 le fa’atuina e Iesu o se tasi o0 ana uo e
igoa ia Lasalo mai le oti. Sa masani ona asiasi lesu 1 le aiga o lea alii 1 Petania. Ona ta’ua atu
lea o le ma’i o Lasalo ia lesu ina ia 0’0 atu e fa’amalolo, peita’i na 0’0 ina oti Lasalo e le 10’0
atu lava Iesu. Ona matua fa’anoanoa lava lea 0 Maria ma Mareta o tuafafine o Lasalo, aua sa
la manatu a na 0’0 atu Iesu, semanu na te fa’amalolo lo la tuagane. Ina ua 0’0 atu lesu, sa ia fai
atu ia Maria ma Mareta ina ia fa’atuatua e toe ola mai lo la tuagane. Peita’i sa le talitonu i la’ua,
o lea na fai atu ai loa Iesu ina ia aveese le ma’a na pupuni ai le tu’'ugamau. Ona tatalo atu lea o
Iesu ma le fa’amoemoe i lona Tama, ma ua fai atu: “Lasalo, ina sau ia i fafo.” Ona alu ai lea i
fafo o le na oti, ua fusifusia ona vae ma ona lima i fusi, ua fusi foi ona mata i le solosolo. Ona
fetalai atu lea o Iesu ia te 1 latou, “Tatala ia ia te ia, ma tu’u atu ia e alu.” Tamaiti, sa toe ola
Lasalo ona o le fa’amoemoe o Iesu i lona Tama, sa ia tatalo atu ai ma ua toe fa’atuina ai Lasalo
mai le oti.

Uiga o Upu:

i) fa’afofoga - o le fa’alogoina o se upu po’o se tala.
i) vagavagai - 0 le tumutumu.

iii) fusifusia - o le ta’ata’ai i se ‘ie po’0 se manoa.

GALUEGA FA’ATINO: Tali mai i le ioe pe leai:

1. Se mea lelei le fa’amoemoe o lesu i lona Tama?

Tali: ioe.

2. O le toe fa’atuina o Lasalo o le mana o Maria ma Mareta.
Tali: leai

3. Na fuli ese loa le ma’a savali mai loa Lasalo i fafo.

Tali: leai,

4, O Iesu na toe fa’atuina mai Lasalo.

Tali: ioe.

PESE: Sa fa’amoemoe, Iesu i lona Tama,

(lesu, lesu, i lona Tama) x2.

Sa fa’amoemoe Iesu i lona Tama.

Sa maua, ai le malosi tele naua,

(Ma le mana, na mafaia ai mea uma) x2.
(fati: Sautaomaa’u ....)

A’OA’OGA:

1. O le fa’amoemoe i le Atua e manuia ai.
2 la tatalo mo le fesoasoani mai o le Atua.
3. la talitonu ia lesu le Alii.

MANATU TA’IALA O IULAI: IA USITA’I I LE ATUA.

O le ta’ita’i ai e le Atua o ona tagata, e le mafai ona atoatoa lo latou mulimuli, pe afai e aunoa
ma le usiusita’i. O le uiga o le upu usita’i, o le taula’i po’o le fa’asaga tonu atu lea i le ta’ita’iga.
Afai e te le taula’i ma le fa’asaga atu i le ta’ita’iga, o lona uiga ua e fa’alogo i ou autafa po’o
ou tua, ac le o luma. A usita’i i le Atua, e le sese ese pe solomuli, ae mulimuli ma le fa’amaoni
e te manuia ai.

ASO SA: 05 IULALI 2026.
MATAUPU: UA USITA’TI ATAMU IA EVA AE LE O LE ATUA.

SINI: Ia malamalama le vasega e tatau ona ola usita’1 1 le Atua e fai mea lelei.
TUSI FAITAU: KENESE 3: 4 - 6.

FESOASOANI MO FAIA’OGA:

O la tatou mataupu Vasega Laiti i lenei Aso Sa, Ua usita’i Atamu ia Eva ae le o le Atua (X2).
Sa fa’atonu e le Atua le ulugalii o Atamu ma Eva, e fa’asa ona ‘ai le la’au e iloa ai le lelei ma
le leaga ne’i oti 1 la’ua. Peita’i, na fa’aseseina Eva e le gata e la te le oti lava, ona ‘ai ai lea e
Eva le fua o le 1a’au. Na avatu foi e Eva le fua o le la’au 1a Atamu 1na ia ‘ai ai o ia, ma sa ‘ai ai
foi ma Atamu.

Tamaiti, o le mea na tupu, na le usita’i Atamu i le fa’atonuga a le Atua, ae na usita’i ia Eva
lona to’alua. O se mea leaga tele le le fa’alogo i le Atua ae fa’alogo ma usita’i i le isi tagata, e
pei o Atamu ona usita’i ia Eva, ae le o le Atua. Tamaiti, ia usita’i tatou uma i le Atua e pei ona
a’0a’o mai le Atua ia fai amio lelei, ac aua le fa’alogo i le isi tamaitiiti pe a fai mai e fai le mea
sese. la manuia tele outou le fanau.

Uiga o Upu:

i) oti = ua uma le ola.

i) silafia = iloa ma malamalama i se mea.
iii) pupula = o le va’ai ma iloa mea i mata.

GALUEGA FA’ATINO: lasaili mai le fa’afeagai o upu nei.

1. silafia - ola.

2. oti - le iloa.

3. usita’i - inu.

4. ‘al - fa’alogogata.

PESE: Ta ofo i le ulua’i tagata,
Lou olaga le ‘ana’ana,
Ua e usita’i lou to’alua,
Ae fa’agalo o lou Atua.

Tali: Lea ua fa’asalaina oulua,
Tatau i le vale ona ta lona tua,
E leaga o le le usiusita’,
Aua e sau ai mala e atia’i.
(fati: Atamu lou mata valea, ae le se i su’esu’e pea).

A’OA’OGA:
1. E tatau ona usita’ 11 le Atua.
2. Aua le fa’alogo i mea sese.

ASO SA: 12 IULAI 2026

MATAUPU: UA USITA’I NOA 1 LE ATUA.

SINI: Ia malamalama le vasega o le usita’i o Noa na ia faia ai le va’a ¢ sao ai.
TUSI FAITAU: KENESE 6: 9,13, 14 & 22.

FESOASOANI MO FAIA’OGA:

Vasega Laiti, malo le fa’amalolosi mai lenei tacao. Ae o la tatou mataupu, Ua usita’i Noa i le
Atua (x2). (fai fa’atasi tamaiti) Na finagalo le Atua ina ia a’oa’iina le lalolagi agasala ma
fa’aumatia, ma na mana’o ai le Atua e faia e Noa se va’a mo ia ma lona aiga i le la’au o le kofa.
O le va’a lea e sao ai Noa ma lona aiga i le lolo. Ia fai ni ana i le va’a, ma ia fa’aaoga le pulu e
fai ai totonu ma le tua o le va’a. O lea fa’atonuga a le Atua sa fa’apea lava ona usita’i Noa ma
ia faia e pei ona sa fetalai atu ai le Atua ia te ia. O le uga o le tala tamaiti, sa 0’0 mai le lolo
ma feoti ai le lalolagi, ae na o Noa lava ma lona aiga sa fa’asaoina, atoa ai ma manu sa ave €
Noai1lona va’a. O se mea ina lelei tele o le usita’i 1 le Atua, semanu e oti ai foit Noa ma lona
aiga pe ana le usita’i ma fau le va’a na fetalai ai le Atua. Ia manuia outou le fanau.

Uiga o Upu:

i) tumu - ua tele anoanoa’i.
i) saua - tele le fasi tagata.
iii) fa’aumatia - fa’aleagaina.

GALUEGA FA’ATINO: O le paso mo tamaiti. Su’e mai upu nei o lo’o i totonu o le Paso.
KOFA, NOA, FA’AUMATIA, ANA, ATUA.

A F O K N M O L I

PESE: Sa silasila le Atua mai le lagi,
Ma iloa ai Noa le tagata usita’i,
Fa’atonuina na te fau o le va’a,
E ola ai pe a 0’0 mai o le mala.

Noa na ia fau o le va’a mai le kofa,
O se va’a tele matua’i lapo’a,

Na sao lona aiga fa’apea ma meaola,
Mai le lolo na fano ai le lalolagi uma.
(fati: Sa tatalo le teine 0 Hana).

A’OA’OGA:
1. Ia usita’i e ola ai.
2. Fa’alogo i le Atua e manuia ai.

ASO SA: 19 IULALI 2026.

MATAUPU: UA LE USITA’I SAULO I LE ATUA.

SINI: Ia malamalama le vasega o le le usita’i o Saulo i le Atua na lafoa’iaie
le Atua.

TUSI FAITAU: 1 SAMUELU 15: 20 - 23.

FESOASOANI MO FAIA’OGA:

Viia le alofa o le Atua ua tatou maua lenei taeao manaia. Ae o la tatou mataupu i lenei taeao
Vasega Laiti, Ua le usita’i Saulo i le Atua (x2). O Saulo le tupu na tofia e le Atua mo lona nu’u
o Isara’elu, ma sa fa’atonuina e le Atua ina ia fa’alogo i mea uma e fetalaia mai e le Atua. Na
fa’atonuina Saulo ina ia fasia Amaleka ma lona tupu, aemaise ia fa’aleagaina ana mea uma.
Peita’i, ua fa’asaoina le tupu o Akako, ua aumai foi 0 mamoe ma povi o mea na fa’afanoina
ina ia fai taulaga ai i le Alii. Ua fai atu Samuelu le perofeta a le Alii, ua fetalai mai le Atua,
fa’auta o le fa’alogo e sili lea i le taulaga, ma le usiusita’i e sili lea 1 le ga’o o mamoe po’a. Ua
fai atu foi Samuelu, ua e lafoa’i le afioga a le Alii, o lea ua lafoa’i ai o ia ia te oe, ia le fai ma
tupu. Tamaiti, e ese le leaga o le le usitai o Saulo le tupu, na lafoa’i ai le Atua ia te ia, ma na le
toe fai ma tupu.

Uiga o Upu

Akako le tupu: Tupu o Amaleka.
fa’afanoina: fa’aumatiaina.
lafoa’i: te’ena ma tia’ina.
finau vale: finau sese.

GALUEGA FA’ATINO: Fa’atumu avanoa o i fuaiupu nei:

1. Ua ou aumaia foi ......... letupuo........ (Akako) (Amaleka)
2. A uva aumai e le nu’u mea a le itutauao ...... ma ..... (mamoe) (povi)
3. Fa’autaole ........ esililea ........ male........ esilileaile ....... (fa’alogo) (ile

taulaga) (usiusita’i) (ga’o o mamoe po’a)
4, Uacelafoa’ile ....... a le Alii, o lea ua lafoa’i ai ia ia te oe.( afioga)

PESE: O Saulo o se tupu fa’atamala,
Na ola le magafagafa,
Na ia le usita’i ai i le Atua,
Sese lana fa’amuamua,
O lona fa’alogogata,
Na sisi’o ai i taulaga,
Ae na manino lava lona mana’oga,
O ga’o o le mamoe po’a.

Tali:  Se Saulo alofa ia,

Fa’alogo ma talia,

Usita’i mo le manuia,

Le fa’alogo e sili lea i le taulaga,
E maua ai fa’amanuiaga.

(fati: O Ruta o le teine Moapi).

A’OA’OGA:

1. Aua le le fa’alogo ne’i malaia ai.

2. A tatou lafoa’i le Atua e lafoa’i foi tatou e le Atua.
3. la fa’alogo ma usita’ii le Atua.

O SAULO MA SAMUELU




ASO SA: 26 IULAI 2026.

MATAUPU: NA LE USITA’I MOSE MA LE O’°0O AI I LE NU’U NA
FOLAFOLAINA.

SINI: Ia malamalama le vasega o le le usita’i o Mose ile Atuanale o’o aiile
nu’u folafolaina.

TUSI FAITAU: NUMERA 20: 9-12.
FESOASOANI MO FAIA’OGA:

Fa’afetaia le Atua ua tatou aulia manuia le Aso Sa mulimuli o lenei masina tamaiti. Ae o la
tatou mataupu o lenei tacao, Na le usita’i Mose ma le 0’0 ai i le nu’u folafolaina x2. Ua atoa
lava lenei masina o tatou talanoa i le taua o le usita’i. O lenei la Aso Sa, o le a tatou va’ai ai i
le leaga o le le usita’i o le tagata, ma na le faia ai le fa’atonuga mai le Atua. Fai mai a o malaga
mai Isara’elu mai le vao e o atu i Kanana, sa le maua ni vai mo le nu’u ma ua latou finau mai
1a Mose pe aisea na aumai ai latou nai Aikupito le nu’u sa malilie ai. Ua leai ni mati ma ni vine,
ua leai foi ni vai e inu ai. Ona fetalai mai lea o le Alii ia Mose ia ave le to’oto’o ma aofa’i mai
le fa’apotopotoga, o ia foi ma lona uso o Arona ia la tautala atu i le papa, ona foa’iina mai ai
lea e le Atua o le vai e fa’ainu ai le fa’apotopotoga atoa ma a latou manu. Ua aumai le
fa’apotopotoga i luma o le papa, ona fai atu lea 0 Mose, fa’alogologo maia outou o e ua fouvale,
ma te fa’atafeina mai ea le vai mo outou mai lenei papa? Ona ta fa’alua lea o le papa e Mose 1
lona to’oto’0, ona tafe tele mai ai lea o le vai ma feinu ai Isara’elu ma latou manu.

Ona fetalai mai ai lea o le Atua ia Mose, ua oulua le fa’atuatua mai ina ia fa’apa’iaina a’u 1
luma o le fa’apotopotoga. O le mea lea lua te le fa’ao’oina ai lenei fa’apotopotoga i le nu’u ua
ou foa’iina atu ia Isara’elu. O le ita tele 0 Mose ona o le finau o tagata, ae nofo ai ma ta le papa,
ae na fetalai le Atua ia tautala i le papa ona tafe mai ai lea o le vai e feinu ai. Ua le usita’i Mose
ile upu a le Atua ma ua le 0’0 ai i Kanana le nu’u folafolaina, ona fa’aigoaina ai lea o lea mea
o Meripa. Tamaiti, ua le aoga le tele o tausaga na usitai ai Mose, ae ua le 0’0 i le nu’u
folafolaina talu le le usita’i.

Uiga o Upu:

i) To’oto’o - o le 1a’au e fesoasoani i le tagata

i) Fa’apotopotoga - o tagata e to’atele ua fa’atasi.

iii) Fa’atafeina - o le vai ua tatala po’o ua sisina mai.
iv) Meripa - o le vai o le finauga.

GALUEGA FA’ATINO: Tali mai fesili nei.

1. O le a le upu a le Atua ia Mose ina ua fia feinu le nu’u
Tali: Iatautala atu i le papa ona foa’iina mai lea o le vai.
2 O le a le sese 0 Mose?

Tali: O le sese 0 Mose, ua ia ta le papa ae le tautala i ai.

Le nu’u o Isara’elu sa matua fia feinu,

Sa latou taumuimui ma tomumu,

Ona fetalai mai lea o le Atua i lana auauna o Mose,
Tautala atu i le papa ona tafe mai lea o le vai (x2)
Mose ua ita ma le usita’ii le Atua,

Ta o le papa i le to’oto’o ta fa’alua,

Uale o’o aiile nu’u lea na folafolaina,

Talu lona le usita’i ae fai mea ita.

(fati: O bla di o bla da life goes on....)

3. O le a le igoa ma maua ai i lea mea?
Tali: O le vai 0o Meripa.
4, Aisea na finau ai le nu’u i1a Mose?
Tali: Ina ua fia feinu le nu’u.
PESE: 1.
Tali:
A’OA’OGA:
1. A usita’i e taunu’u 1 le manuia.
2. Aua le ita ae fa’alogo.
3. Tautuana ia onosa’i.

MANATU TA’TALA O AUKUSO: O TAMA SA FA’ATUATUA I LE ATUA.

O le fa’atuatua ua fa’amatalaina mai e le Tusi a Eperu e fa’apea: A o le fa’atuatua, o le
fa’alagolago lea i mea ua fa’amoemoe i ai, o le mautinoa lea o mea e le o va’aia. O le auga
po’o le sini o mataupu o Aukuso, o le fa’atauaina lea o le molimau a le Tusi Pa’ia, o le
fa’atuatua e amata mea lava ta’ita’i o aiga, nu’u ma Ekalesia. E taulamua ma avea i latou ua
ta’ua o tama ma tina e fa’amasani le fanau i le ola fa’atuatua.

ASO SA: 02 AUKUSO 2026.

MATAUPU: UA FIAFIA LE ATUA IA ENOKA.

SINI: la malamalama le vasega sa fiafia le Atua ia Enoka na aveolaina ai i le
lagi.

TUSI FAITAU: KENESE 5: 21 - 24.
FESOASOANI MO FAIA’OGA:

O la tatou mataupu o lenei Aso Sa Vasega Laiti, O le fiafia o le Atua ia Enoka. (X2). O le tusi
a Kenese lea na tatou faitauina, mataupu 5 a o ona fuaiupu 21 e 0’0 1 le 24, o lo’o0 ta’ua mai ai
le aveeseina po’o le aveolaina o Enoka e le Atua inaiale 0’0 iate ia le oti. A o le i tupu le avea
o Enoka, faimai na ta’ua o ia o I na fiafia i ai le Atua. O le fa’atuatua o Enoka i le Atua, na
fiafia mai ai le Atua ia te ia. E i ai foi le isi tagata e pei 0 Enoka, o Elia lea sa aveeseina foi e le
Atua. Ae 0 le mafua’aga foi lena na aveeseina ai ¢ le Atua, o le fiafia o le Atua i le fa’atuatua
o nei tagata. loe tamaiti, o le fa’atuatua o oe po’o a’u foi i le Atua, e fiafia maiaio iaiatei
tatou. O Enoka la, na aveeseina pe na aveolaina e le Atua ona o lona fa’atuatua. O i tatou foi,
pe afai tatou te fa’atuatua i le Atua, e mafai ona fiafia mai le Atua ia te i tatou, ma ia foa’i mai
ai ia i tatou le poto ma le malosi e fai ai mea tatou te fiafia ma manuia ai. A ea tamaiti? E mafai
foi e le Atua ona fai mai ia te i tatou se mea matua manaia lava pe a tatou fa’atuatua ia te ia.
Afai e te talitonu e alofa mai le Atua ia te oe ma fesoasoani i lau aoga, e mafai e le Atua ona
foa’it mai le poto ma le malamalama ia te oe, ona e maua lea o le manuia tele. la manuia tele
outou tamaiti.

Uiga o Upu:
) Aveaoiae le Atua - ua le toe i ai.
i) Feoa’i = o le mafuta po’o le feiloa’

GALUEGA FA’ATINO: Fesili ma Tali.

1. O Enoka ma ai na aveolaina i le lagi?
Tali: O Enoka ma Elia.

2. Aisea na aveolaina ai Enoka e le Atua?
Tali;: Aua na la feoa’i ma le Atua.

3. Ae le i aveeseina Enoka, na ta’ua o ia o le a?
Tali: Nata’uaoia o le ua fiafia i ai le Atua.

PESE: 1. O Enoka, na ta’uta’ua,
Sa aveolaina e le Alii le Atua,
Sa fiafia mai le Atua ia Enoka
Talu ai lona talitonu fa’atuatua.

2. Tatou uma, ia manatua,
la fiafia mai le Atua ia i tatou uma,
Tatou auauna ma le agaga fa’atuatua,
E fai ai tatou ma tagata o le manuia.
(fati: O when the saints go marching in)

A’OA’OGA:

1. E fiafia le Atua pe a tatou fa’atuatua.

2. O le fa’atuatua e fa’aeaina ai e le Atua.

3. Avea tatou ma tagata e fiafia mai ai le Atua.

74



O ENOKA




ASO SA: 09 AUKUSO 2026.
MATAUPU: O LE FA’ATUATUA O APERA’AMO. (ASO SA TAMA)

SINI: Ia malamalama le vasega o le fa’atuatua o Apera’amo na ta’ua ai o le
tagata amiotonu.

TUSI FAITAU: KENESE 15: 6.
FESOASOANI MO FAIA’OGA:

O la tatou mataupu i lenei tacao tamaiti, O le fa’atuatua o Apera’amo. x2. Ua masani lava ona
tatou ta’ua Apera’amo o le tama o le ‘au fa’atuatua, ona o lona usiusita’i ma fa’alogo i le Atua.
Ae o le tusi faitau na tatou faitauina 1 lenei taeao, ua fa’ailoa mai ai, o le fa’atuatua lena o
Apera’amo, ua ta’ua ai o ia o le tagata amiotonu. E iloa e outou le uiga o lea upu o le amiotonu?
O le amiotonu, o lona uiga ua tonu ma sa’o le amio, ma ua faia mea lelei ae aua le faia mea
sese ma mea leaga. Tamaiti, o le fa’atuatua o Apera’amo na ia usita’i ai 1 le Atua ma fai le
amiotonu, ma fa’amanuia ai le Atua ia te ia.

A tatou fa’atuatua ma talitonu i le Atua, ona mafai foi lea ona tatou amiotonu ma faia o mea
tonu, ma tatou manuia ai. E pei foi ona talitonu ma fa’atuatua Apera’amo i le Atua ma ia faia
le amiotonu, ona fa’amanuia lea o le Atua. la manuia tele outou le fanau.

Uiga o Upu:
i) ta’uamiotonuina - ta’uamioleleia, ta’uleleia.
i) fa’atuatua - talitonu.

iii) amioton8 amiolelei, fai mea tonu.

GALUEGA FA’ATINO: Tali mai fesilineiile sa’o po’o le sese.

1. O Apera’amo o le tagata e le fa’atuatua i le Atua.

Tali:  Sese

2. O le amiotonu na manuia ai Apera’amo.

Tali:  Sa’o

3. Afai tatou te amiotonu, o lona uiga ua tatou faia amioga leaga.
Tali:  Sese.

4. O Apera’amo o le tama o le ‘au fa’atuatua.

Tali:  Sa’o.

PESE: Fa’atuatua i le Atua siitia ai mauga

Fa’atuatua e mala ai fafati auma
Fa’atuatua e puna ai vai i le toafa
Fa’atuatua e malo ai i mea uma lava.

Faith in God can move a mighty mountain
Faith can calm the troubled sea

Faith in God can make a fountain in the desert
Faith can bring the victory.

A’OA’OGA:

1. E fiafia le Alii i le amiotonu.
2. O le amiotonu e manuia ai.
3. Ta usita’i ma fai mea lelei.

ASO SA: 16 AOKUSO 2026

MATAUPU: O LE LOTOTELE O SETEFANO

SINI: la malamalama le vasega, o le lototele o Setefano na le fefe ai | le oti.
TUSI FAITAU: GALUEGA 7: 57 — 60.

FESOASOANI MO FAIAOGA.

O Setefano, o se tasi lea o le toafitu o tiakono na tofia e fesoasoani i le au aposetolo mo le
tufatufaina o oloa i le ekalesia i lerualema. O ia 0 se tagata e tumu i le Agaga Paia, e mafua ai
ona tele lona faatuatua i le Tala Lelei ia lesu Keriso. Ua maua mai ai i lona faatuatua lea, lona
loto tele ma le poto e tautala ai i upu e uiga i le Tala Lelei i le Atua ma le faaolataga na la faia
e ala ia lesu lo tatou Faaola. O le mafuaaga foi lea na leaga ai loto o tagata ia te ia ina ua latou
faalogo ai | upu o lana lauga, ona latou tulei ai lea ia te ia | tua o le aai ma fetogi ia te ia | maa.
E le’iavea lea tulaga ma ala e vaivai ai le faatuatua o Setefano; pe na te faafitia ai le Tala Lelei
ia lesu Keriso. E leai, na atili ai ona mausali le faatuatua o Setefano; e ui i le matuitui o le tiga
0 lenei mea ua faia ia te ia. A lea na iloa i ana upu mulimuli, “Le Alii ¢ Iesu, ia e talia mai lo™u
nei agaga.” Ua toe alaga leo tele o ia ma faapea ana upu, aua nei e tuuina atu lenei agasala ia
te i latou.

Tamaiti, ese le matautia o lenei tala, ae ua faailoa mai ai ia te | tatou le tele o le faatuatua o
Setefano, ina ua le fefe i le 0o mai o le oti, ae ua ia alaga i le Atua ina ia faamagalo atu ia te i
latou na fetogi ia te ia i maa. E le o toe tupu ni mea faapea i lenei taimi, ae ua a’0a’o mai mo |
tatou; ina ia tatou tumau i le faatuatua i le Atua ma lana Tala Lelei, tatou te faia ai mea sili mo
la.

GALUEGA FAATINO: PASO:

Saili mai upu nei i le paso ua saunia.

Upu: alalaga, pupuni, feosofi, fetogi, molimau, Setefano, valaau, agaga, agasala.

F A L A L A G A O
E G L \% G U v N M
O A M A N O A F O
S S G O I F L E L
O A S T E P A T I
F L N T L U A O M
I A E M U L U G A
A S P U P U N I U

PESE: Ou te faatuatua i lo’u Alii

A’OA’OGA:
1. la tumau i le faatuatua ma lototele
2. E leai se e faigata pe a tatou lototetele.

FETOGIA SETEFANO | MAA

ASO SA: 23 AOKUSO 2026
MATAUPU: UA MANUMALO ELIA | PEROFETA A PAALA.

SINI: la malamalama le vasega, na manumalo Elia, aua na auina mai ai e le
Atua le afi ma mu ai lana taulaga.

TUSI FAITAU: 1 TUPU 18: 36 - 39.
FESOASOANI MO FAIAOGA:

O Elia, o se tasi lea o perofeta po 0 auauna a le Atua i le taimi o le Feagaiga Tuai. O i latou ia
e faailoa mai i ai le finagalo o le Atua, ona latou ta’u atu lea i le nuu o le Atua. O le galuega
lea a Elia sa feagai ma ia, o le auauna a le Atua. O lona uiga, o se tagata e faatuatua tele i le
Atua, ma e tumau lona faamoemoe i le Atua; i le faatinoina o ona tiute faa-perofeta po o le
auauna a le Atua.

| le taimi lea a 0 avea Elia ma perofeta, na tulai mai ai Aapo ma lana masiofo o lesepela e fai
ma tupu ia Isaraelu. O i laua ia na faia le amio leaga i luma o le Atua ina ua la taitaiina le nuu
o Isaraelu ma ifo atu i le tupua o Paala. Na la faamalosia foi tagata uma ina ia tapuai ia Paala
ae aua nei tapuai i le Atua. O lea na manatu ai le perofeta o Elia ina ia faia se faigataulaga ma
Aapo ma lesepela lana masiofo faatasi ma perofeta a Paala, ae aua nei avane i ai se afi. O le
Atua e tali mai ma aumai le afi e mu ai le taulaga, o ina e iloa tonu ai e tagata o le nuu po o ai
le Atua moni e tatau ona mulimuli | ai. Na amata lea faamoemoe i le faatinoina e perofeta a
Paala o le latou taulaga, ma ua alu le aso ¢ le’i tali ane lava Paala aua o le faatagata e le o i ai
se ola. O lea na faatino ai loa le taulaga a Elia ma alaga ai ma lona faatuatua tele i le Atua ma
auina mai e le Atua le afi ma mu ai le taulaga a Elia. O lea na toe liliu uma ai tagata Isaraelu
ina ua latou iloa; o le Atua moni lea ua faailoa mai e Elia le perofeta ia te i latou.

Tamaiti, o le Atua o loo tatou tapuai ai, o le Atua moni lava lea e soifua pea e faavavau. E tali
mai foi i mea uma tatou te ole atu ai, pe a tatou tatalo ma le faatuatua faamaoni ia te la.

GALUEGA FAATINO: TALIGA FESILI

Tali mai fesili nei.

1. O ai Elia?
Tali: O le perofeta po o le auauna a le Atua.

2. O le a le mea na auina ifo e le Atua ina ua valaau i ai Elia?
Tali: Na auina ifo e le Atua le afi ma mu ai lana taulaga.

3. O le a le gaioiga a le nuu na fai ina ua pau ifo le afi mai le Atua?
Tali:  Na latou faapauufao ma fai ane, o le Alii o le Atua o la.

4. O ai Paala?
Tali: O le tupua na tapuai ai Isaraelu.

5. Na tali mai Paala i le taulaga a ana perofeta pe leai, ae pe aisea foi?
Tali: Leaie lei tali mai Paala aua ua na o se faatagata o ia ma e leai se ola o ia te ia.

PESE: A tumau ia lesu

A’OA’OGA:
1. E le tuulafoaina i tatou e le Atua.
2. E au le Atua ma i tatou pe a tatou tumau ia te la.

ELIA MA LANA TAULAGA MA LE AFI MAI LE LAGI

YW

ASO SA: 30 AOKUSO 2026
MATAUPU: O LE TUPU O ASA

SINI: la malamalama le vasega, o le amiotonu o Asa; na ia aveesea ai tupua
mai le nuu o luta.

TUSI FAITAU: 1 TUPU 15: 11 - 15.
FESOASOANI MO FAIAOGA:

O Asa tamaiti, 0 ia lea o le tupu o le malo o luta. O le taimi tonu lea ua vaeluaina ai le malo o
Isaraelu, o le isi itu o Isaraelu; a o le isi itu o luta lea na fai ai Asa ma tupu. O lona tina o0 Maaka
lona igoa. O se tupu sa lelei lana amio i luma o le Atua ona o lona faatuatua.

Fai mai e tulai mai Asa e sui | lona tama e fai ma tupu, ua matua’l tumu le malo o Tuta I le
agasala ona o le ifo i tupua. O le tasi tupua e igoa ia Asaira na faatuina e lona tina 0 Maaka.
Peitali, e lei avea lea ma ala e alo ese mai ai le tupu mai le faia o le amiotonu. Na tumau pea le
loto 0 Asa ma faatuatua i le Atua, na talepeina ai i lalo tupua uma lava ma susunuina; aua ua
fai ma ala ua agasala ai tagata o le nuu i luma o le Atua. Na avea galuega lelei ia a le tupu ma
ala na fiafia mai ai le Atua i lana taitaiga.

Tamaiti, e fiafia mai le Atua ia i tatou, pe a tatou faia ni galuega lelei mo isi tagata; aemaise foi
0 i tatou lava ina ua tatou faia le amio lelei i ona luma. E tupu foi nei galuega ma le amio lelei
pe afai e tumau o tatou loto i le Atua ma le faatuatua.

GALUEGA FAATINO: UPU FAAFEAGAI.

Faafetaui upu nei | upu e faafeagai o latou uiga.

1. amiotonu - maualalalo
2. tama - faatagaina
3. tamaitai - amioleaga
4. maualuluga - tina

5. faasaina - alii

Tali: maualalalo — 4, faatagaina — 5, amioleaga — 1, tina — 2, alii — 3.

PESE: Bind us together Lord
A’OA’OGA:

1. E leaga le ifo i tupua

2. E fiafia mai le Atua pe a tatou faia le amio lelei.

MANATU TAIALA O SETEMA MA OKETOPA: O LE ATUA O LE OLA

O le Atua lava ia, o la o le ola. O le Atua lava na la manavaina le manava ola i le pogaiisu o le
tagata ma avea ai ma tagata ola. Na faapea foi i mea uma lava o le foafoaga o lo o iai le ola. O
le ala foi lea na faatino ai e lesu Keriso le faaolataga, ina ia tatou maua atili ai le ola.

ASO SA: 5 SETEMA 2026

MATAUPU: O LE GALUEGA MO LE AU SO’0 O IESU.
(ASO SA TALALELEI)

SINI: la malamalama le vasega, o le galuega mo le au soo, o le talai atu lea o
le Tala Lelei ia lesu le Faaola.

TUSI FAITAU: MATAIO 28: 16 — 20.
FEOASOANI MO FAIAOGA:

Talofa tamaiti, o le tatou mataupu i lenei tacao, “O le galuega mo le au s00.” O le au so00, 0 i
latou ia na filifilia e lesu e fai ma ana uo po o ona uso i le feau ma le galuega a le Atua. O i
latou foi nei ua avea ma tagata ua tuua o latou aiga ae mulimuli atu ia lesu i mea uma e malaga
ai o la. i le amataga o le galuega talai a lesu, na la tofia ai ona au soo e toa sefulu ma le toalua.
Peitai ane, ina ua Toetu mai lesu mai le oti ma le tuugamau, ua totoe na o le toa sefulu ma le
toatasi; aua ua oti luta lea na ia faalataina lo tatou Alii o lesu.

Fai mai a o iai i latou nei e toa sefulu ma le toatasi i le mauga i Kalilaia, o le nofoaga tonu lea
na tau ane e fafine na o e asi le tuugamau i le au soo e feiloai ai ma lo latou Alii o lesu. Ua
latou iloa o la ona latou ifo atu lea ia te 1a; a ua masalosalo nisi pe moni lava o lesu lenei. Na
fetalai ane ai loa lesu, ua tuuina mai e le Atua le pule ia te la I le lagi ma le lalolagi. O lea ia
latou 0 atu ma fai nuu uma lava ma soo. la papatiso atu ia te I latou i le suafa o le Tama, ma le
Atalii, ma le Agaga Paia. O le latou galuega lea aua o lea o le a afio lesu i le lagi, o le tala’l atu
ma faailoa i tagata uma le Tala Lelei e uiga ia lesu Keriso le Alii ma le Faaola 8500n a85ta
uma. O le na maliu ma toe soifua manumalo mai le oti ma le tuugamau ina ia faaola i tagata
agasala. Ia a’0a’o tagata i a0aoga a lesu e pei ona la aoao atu ia te i latou, e iloa ai manuia moni
mai le Atua mo i latou. E avea ai foi tagata uma e 0o i ai lenei Tala Lelei ma tagata mulimuli
ia lesu pei foi o i latou ona mulimuli ma le faamaoni i le Alii.

Tamaiti, o le taua ia o le galuega a uo nei a lesu ma le Tala Lelei. A o i tatou foi o isi uo a lesu.
O lea ia tatou faalogo ma usitai, ma ia tatou faia le amio lelei e pei ona aocao mai lo tatou Alii
o lesu; ma e iloa ai foi o i tatou o tagata ua faamaoni le mulimuli ia lesu.

GALUEGA FAATINO: TALIGA FESILI

Tali mai i fesili nei e tusa ma le tala sa faamatalaina.

1. O fea na poloai lesu i lona au soo latou te feiloai ai?
Tali: 1 le mauga i Kalilaia.
2 E toafia le au soo o lesu o totoe i lea taimi?

Tali: Toe toa sefulu ma le toatasi.

3. O le a le galuega a le au 8600n a fetalai i ai lesu?

Tali:  la o atu e fai nuu uma lava ma soo, papatiso atu i le suafa o le Tama, ma le Atalii ma
le Agaga Paia.

PESE: Ua ou filifili e mulimuli ia lesu

A’OA’OGA:

1. Filifili e mulimuli ia lesu
2. la avea i tatou ma uo e fiafia mai i ai lesu.

TOE FEILOAIGA A IESU MA ONASOO AO
LE’l AFIO I LE LAGI




ASO SA: 12 SETEMA 2026
MATAUPU: UA FAASAOINA ISARAELU E LE ATUA.

SINI: la malamalama le vasega, ua na o le Atua e mafai ona faasaoina mai i
tatou mai faigata.

TUSI FAITAU: ESOTO 12: 21 - 28.
FESOASOANI MO FAIAOGA:

O le tatou mataupu i lenei Aso Sa, “Ua faasaoina Isaraelu e le Atua.”

Ao iailsaraelu i le nuu o Aikupito ma nofo pologa ai. Na latou alalaga i le Atua ma aioi atu
mo se saolotoga ona ua faasaua tele Farao ma Aikupito ia te i latou. Na faafofogaina e le Atua
ma na aauina atu ai loa Mose na te lavea’i i lona nuu. Peitai, sa le mafai Farao ona ua maa’a
lona loto ma le mafai ai ona tuu atu Isaraelu e 0. O lea na tuuina atu ai loa e le Atua mala e
sefulu ia Aikupito e faailoa ai ia Farao ma Aikupito; e leai lava se isi e mafai ona tetee atu i le
finagalo o le Atua silisili ese.

Ua uma atu mala e iva, ae lei mafai ona malie mai le loto o Farao e tuuina atu Isaraelu e 0. O
lea na faailoa ai e le Atua ia Mose faamatalaga uma o le mala mulimuli lenei ina tau atu | tagata
o Isaraelu e nofo sauniuni i ai. O lea na aami ai e Mose toeaiina o le nuu ma faailoa i ai le
galuega e tatau ona latou tau atu i tagata uma o Isaraelu e faasaoina ai i latou pe a oo mai le aso
e fasiotia uma ai ulumatua o Aikupito e le Atua.

Ia latou ave mamoe mo latou ina ia fasi ma fai ai le ‘aiga o le paseka. O le fusi isopo ¢ fufui i
le ipu o i ai le toto o le mamoe ma ta a’l pe vali ai le laau faalava i luga ma pou e lua o faitotoa
o latou fale. Aua foi nei ulufafo se isi mai o latou fale seia 0o i le taeao. O le sauniga foi lenei
o le paseka i le Alii, latou te tausia e faamanatu ai le aso na sosopo ai le Atua | fale o Isaraelu
I Aikupito, ina ua la fasia o Aikupito ae faasaoina le fanauga a Isaraelu. Fai mai ona ifo ai lea
o0 le nuu i le Atua ma latou faia e tusa ma lana poloaiga.

Tamaiti, o le tatou tala lena, e leai lava se isi malosi e sili atu nai lo le malosi silisili ese o lo
tatou Atua. Ua na o le Atua foi na te faasaoina i tatou ma faigata o lenei ola.

Uiga o Upu:

i) Paseka — o le ‘aiga po o le sauniga lea ¢ manatua ai le alofa o le Atua ia
Isaraelu a o i ai i Aikupito.

i) Isopo - o le laau e ninii ona lau e mafai ona faaaogaina e pei o se pulumu
vali fale.

iii) Sosopo - e le aafia, pasi ai i luga, e le afea.

GALUEGA FAATINO: FAATUMU AVANOA

Faaaoga upu ua saunia e faatumu ai avanoa e tusa ma le fuaiupu o le tusi sa faitauina.

UPU: Mose, toeaina, Isaraelu, pupue, mamoe, aiga, paseka.

Onaaamileae ............. leau .......ooen.. .. UMA O .oveennneeennnnny ma na fai atu ia te i latou,
Tlaoutou ................ maave ............... MO OUtOU ...'vvnnnnennnnny ona outou fasi ai lea o le

PESE: Le alofa o le Atua, peio se li’o tele...
A’OA’OGA:

1. E le tuulafoaiina | tatou e le Atua.
2. O le Atua, o lo tatou fesoasoani sili lea i taimi uma.

VALIINA O LAAU FAALAVA MAPOU E LUAO
FAITOTOA




ASO SA: 19 SETEMA 2026
MATAUPU: O LE SAMARIA AGALELEL.

SINI: la malamalama le vasega, o le ofoina atu o le galuega alofa mo soo se
tagata, o le finagalo lea o le Atua mo | tatou uma.

TUSI FAITAU: LUKA 10: 30 - 35
FESOASOANI MO FAIAOGA:

O le mataupu o lenei taeao tamaiti, “O le Samaria agalelei.” A o ai lesu i lana galuega talai ma
faamalolo i tagata mamai, na la faamatalaina ai se tasi o ana faataoto po o se tala faatusa, e
faatatau i le olaga o tagata lutaia.

Fai 89 ana89 i ai se tasi tagata na alu ifo mai lerusalema i leriko, na maua o ia e tagata fao mea;
ua fasi ia te ia ma to ese ona ofu, ona o ai lea ae tuua o ia toe a oti. Ua ui ane ai le tasi faitaulaga
ma iloa o ia, ona ui ane lea o ia i le tasi itu ala ma alu loa e le fia fesoasoani ia te ia. Ua faapea
foi i le sa Levi na ui ane ai, ua na ona matamata ia te ia ma ui ane i le isi itu ala ma alu.

Peitai, o le tasi Samaria na alu malaga ua tau atu i le mea o i ai le tagata ua tigaina, ona
mutimutivale lea o lona alofa ia te ia. Ua alu atu o ia ma nonoa i ona manu’a, ua liligi foi i ai
le suauu ma le uaina; ua faatietie ia te ia i lana manu, ma avatu o ia i le fale e tali ai malo e tausi
ai ia te ia. Ua 0o i le taeao, ua alu ane o ia ma avatu tenari e lua i le e ana le fale tali malo ma
fai atu ia te ia ina ia tausi i le tagata tigaina na ia avatu; a i ai se isi mea na te toe faatau mo ia,
na te taui atu ia te ia pe a toe sau.

Ioe tamaiti, ua a’oa’o mai foi lenei tala mo i tatou. la tatou agalelei ma alolofa atu i so o se
tagata e manaomia se fesoasoani; aua seiloga o tatou aiga po o se isi tatou te masani ai.

Uiga o Upu:

i) Mutimuti vale — naunau, faatumulia i le alofa
i) Tenari - tupe

iii) Manu’a - vaega o le tino ua faaleagaina.
iv) Nonoa - fusifusi i se ieie.

GALUEGA FAATINO: MATEGA TUPUA

Tau mai tagata o lo o taua i le tala e faatatau i ai faamatalaga nei.

1. Na ou iloa se tasi tagata o taatia i le ala o tigaina i ona manu’a, peitai na ou ui ane i le
tasi itu ala ma ou alu loa. O ai a’u?
Tali: O a’u o le faitaulaga.

2. Na ou iloa le tagata ua tigaina i ona manu’a o loo taoto i le ala, na ou alu ane ma

matamata i ai ae ou te lei faia i ai se galuega alofa; o ai a’u?
Tali: Oa’uolesalLevi

3. Na tigaina a’u i le ala, ma e leai se mea na totoe ia te a’u; ua na ona ou taoto i le ala ma
faatalitali i se tasi e fesoasoani mai; o ai a’u?
Tali: O a’u o le tagata na alu ifo mai lerusalema i leriko.

4. Na ou agalelei i le tagata sa tigaina i le ala ma ou avatu ia te ia i le fale e tali a’i malo;
oaia’u?

Tali: O a’u o le Samaria.

PESE: Alofa i ou tuaoi, a o e malaga....

A’OA’OGA:

1. la tatou agalelei atu i soo se tasi.
2. Aua le faailoga tagata.

O LE SAMARIA AGALELEI

ASO SA: 26 SETEMA 2026
MATAUPU: UA FESOASOANI LE ATUA IA ISARAELU.

SINI: la malamalama le vasega, o le fesoasoani mai o le Atua ia Isaraelu na
manumalo ai ia Filisitia.

TUSI FAITAU: 1 SAMUELU 7: 10 - 12.
FESOASOANI MO FAIAOGA:

| le taimi a 0 avea Samuelu ma ositaulaga sili ia Isaraelu; o ia lava lea na faailoa mai ai le
finagalo o le Atua mo Isaraelu. Peitai, sa le mafai ona savavali ai Isaraelu, ae ua tele lo latou
ifo i tupua. O lea na faapotopotoina ai e Samuelu le fanauga a Isaraelu i le aai 0 Mesepa ina ia
fai ai le taulaga e fautua ai i le Atua mo Isaraelu. O le taimi tonu foi lea o le fai ai 0 Isaraelu
ma fili o Filisitia. Na faalogo Filisitia ua faapotopoto Isaraelu | Mesepa, ona o ae ai lea e tau le
taua ma Isaraelu. Ua iloa e Isaraelu le mea ua o mai ai Filisitia, ona latou tauanau ai lea o
Samuelu ina ia aua nei muta le valaau atu i le Atua; ina ia laveai mai ia te i latou.

A o feagai Samuelu ma le faatinoina o le taulaga mu, na faalatalata mai ai Filisitia ina ia tau ai
le taua ma Isaraelu. Na faapa mai ai e le Atua le faititili ma le taalili tele i luga o Filisitia, ma
faataapeapeina ai le au tau a Filisitia; ona fasia ai lea o i latou e Isaraelu ma latou manumalo ai
ia Filisitia. Na ave lea e Samuelu le tasi maa ma faatu i le va 0 Mesepa ma Sena, ua ia faaigoa
foi i lea maa; o Epenesa. O lona uiga, ua fesoasoani mai le Alii ia i tatou.

Tamaiti, e le o Isaraelu, ae o le fesoasoani mai o le Atua ia te i latou ina ua latou valaau atu e
fesoasoani mai, na mafua ai ona latou manumalo ia Filisitia. E ofoofogia le alofa o le Atua mo
lona nuu ae faapea foi i tatou.

GALUEGA FAATINO: FAATULAGAGA SAO

Faatulaga mai fuaiupu nei | o latou tulaga sao e tusa ma le tusi faitau.

1. Ona ave lea e Samuelu le tasi maa.......

2. O loo fai e Samuelu le taulaga mu.........

3. Ua o atu tagata o Isaraelu nai Mesepa......

Tali: 2, 3, 1.

PESE: Le alofa o le Atua, e ofoofogia

A’OA’OGA:

1. E fesoasoani mai le Atua ia i tatou i taimi uma.

2. Tatou te maua le manumalo pe a au le Atua ma | tatou.

FAAPA MAI E LE ATUA LE FAITITILI




ASO SA: 25 OKETOPA 2026

MATAUPU: UA A’OA’OIESU I LE TATALO
SINI: la malamalama le vasega, o le tatalo, o le fesootaiga lea a le tagata ma
le Atua.

TUSI FAITAU: MATAIO 6: 9 —13.
FESOASOANI MO FAIAOGA.

O le tatalo tamaiti, ua na o le pau lava lea o le auala pito sili ona taua; tatou te fesoota’i ai i lo
tatou Atua. Ua avea ma se tasi 0 amio e tatau ona ola ai soo se kerisiano lava, po o i latou ua
talitonu ma faatuatua I le Atua ma lana Tala Lelei. E le gata mo outou le fanau ae faapea foi i
tagata matutua. E tatau ona a’oa’oina ai i tatou, ina ia amata atu lava | le taimi lenei. E tolu
vaega o le tatalo ua vaevaeina i ai. O le vaega muamua, o le faafetai; tatou te ave ai le viiga ma
le faafetai i le Atua ona o lona alofa ma lona agalelei ia i tatou i aso uma lava. O lona lua, o le
faatoesega; tatou te faatoese ai i le Atua ona o a tatou agasala ma o tatou leaga ina ia faamagalo
mai i tatou. O le vaega mulimuli, 0 manaoga; tatou tuuina atu ai i luma o le Atua mea tatou te
manana’o i ai, aemaise o ni faafitauli e fesoasoani mai ai le Atua mo i tatou.

O le tasi lenei 0 vaega taua i le ola o le tagata ua faatuatua i le Atua. Na amata mai lava i le
Feagaiga Tuali, seia 00 mai lava i le Feagaiga Fou ma toe faamalosi mai ai lesu i lana lauga lea
i luga o le mauga i le toatele o tagata sa faalogologo ai ia te Ia. O lea na Ia a’0a’o mai ai e
faapea; ia faapea ona outou tatalo. Lo matou Tama e, o i le lagi, ia paia lou suafa. la 0o mai lou
malo. la faia lou finagalo i le lalolago e pei ona faia i le lagi. la e foai mai ia te i matou i le aso
nei a matou mea ¢ ‘ai e tatau ma le aso. la e faamagalo ia te i matou i a matou agasala, e pei o
i matou foi ona matou faamagaloina atu | e ua agaleaga mai ia te i matou. Aua foi e te taitaiina
i matou tofotofoga/faaosoosoga; a ia e lavea’i ia i matou ai le leaga. Aua e ou le malo ma le
mana, atoa ma le viiga, e faavavau lava, amene.

Tamaiti, e taua lava lo tatou iloa ona tatalo e pei ona acao mai lo tatou Alii o lesu ia i tatou.
GALUEGA FAATINO: FAATINOGA

E talosagaina lau susuga i le faiaoga, e manaia ae auaua’i tamaiti e fai le tatalo o le Alii e pei
ona a’oa’o mai lo tatou Faaola. Afai e toatele tamaiti, ¢ mafai lava ona taitoalua pe taitoatolu e
te silafia ai i latou e le 0 mafai ona fai o lenei tatalo pe le maua foi; ona fai ai lea o se galuega
fesoasoani mo i latou, ona ¢ taua lava le a’oa’oina lelei o a tatou fanau I lea foi vaega taua o le
ola faaleagaga.

PESE: Fai sau tatalo I le taeao....

A’OA’OGA:

1. E taua le ola tatalo, tatou te faafetai, faatoese ma tuu atu o taou manao i le Atua.
2. la tatou iloa ona tatalo, e fesootai atu ai i lo tatou Atua.

MANATU TAIALA MO NOVEMA: E SILAFIA E LE ATUA MEA UMA.

Afai e afio le Atua i mea uma e tusa ma le mataupu silisili a le aoga faifeau; e faapea foi la ona
silafia e le Atua mea uma tatou te fai. O lona uiga foli, e leai lava se tasi e mafai ona alo, pe lafi
mai le i le silafaga paia a lo tatou Tama o i le lagi. E ao lava la ona tatou faaeteete i a tatou
amioga 0 aso uma, aua e silafia uma lava e lo tatou Matai sili I le lagi.

ASO SA: 01 NOVEMA 2026
MATAUPU: UA FAAMAMAINA LE LEPELA O NAAMANU.
SINI: la malamalama le vasega, o le usitaia e Naamanu o le upu a le perofeta;

na mafua ai ona faamamaina lona lepela.
TUSI FAITAU: 2 TUPU 5: 11 - 14.
FESOASOANI MO FAIAOGA.

O Naamanu, e le o se tagata Isaraelu; o ia o le tagata 0 nuu ese. O ia lea o le taitai au a le malo
o Suria. O lona uiga, e le o se tagata e talitonu i le Atua o Isaraelu. E ui o ia 0 se tagata malosi
ae na maua o ia i lenei ma’i leaga o le lepela. O lenei mai, ¢ papala ma paupaua uma le tino
mai lava I le tumua’i siea 0o lava i alofi vae. Sa saili fofo solo Naamanu i totonu lava o Suria
mo lona ma’i, peitai e le’i maua se fofo. O le teine Isaraelu sa fai ma auauna a le toalua o
Naamanu; na ia faailoa i ai le perofeta o lo 0 i Isaraelu ¢ mafai ona malolo ai le ma’l o Naamanu.
Na alu lea 0 Naamanu i Isaraelu ia Elisaia le perofeta. E le’i ulufale o ia i le fale o le perofeta;
ae na tuli ane ¢ Elisaia lana auauna ina ia ta’u atu ia Naamanu, ina ia alu atu o ia ma taele faafitu
i le vai o Ioritana; ona mama ai lea o lona ma’i ma toe foi mai ai lona tino tuai. O le mafuaaga
lea o le ita tele 0 Naamanu; aua na faapea o ia e sau le perofeta ma valaau i le Atua ma talo
lona lima i le mea o i ai le lepela ma malolo ai. Aemaise ai, 0 Apana ma Farapa; o vaitafe pito
sili ona mama nai lo le vai o loritana.

Ua tupu le loto tele o le auauna a Naamanu, ona ia fai atu lea ia Naamanu. Ana fai atu ea e le
perofeta se mea tele po o se isi mea e faigata atu, pe e te faia ea? A o lenei mea faatauvaa; na
0 le taele po o le tofu faafitu i le vai o loritana ma e mama ai. O le upu lea a le auauna na toe
liliu ai le ita 0 Naamanu, ma usitai ai i le upu a Elisaia ona mama ai lea o ia ma toe foi ai lona
tino ua pei o se tino o se tamaitiiti.

Tamaiti, ana le usitai Naamanu i le upu a le perofeta, semanu e le malolo lona mai. E faapea
foi mo i tatou le fanau; o tatou matua, ua tuuina i ai e le Atua le mafaufau lelei latou te iloa
lelei ai le mea e lelei mo i tatou. la tatou faalogo lelei ma usitai i mea latou te faatonu ma aoao
mai ia te i tatou; ona tatou manuia ai lea.

Uiga o Upu:

i) Faatea - malolo, malosi

i) Apana ma Farapa - 0 igoa o vaitafe i totonu o le nuu o Tamaseko.
iii) Faalatalata — s0so ane i ai/latalata i ai

iv) Perofeta — auauna a le Atua

V) Fufui — taele

GALUEGA FAATINO: FAAFESOOTAIGA (MATCHING)

Faafesootai upu nei i o latou uiga sao

) Perofeta - S0so ane i ai, latalata i ai

i) Faalatalata - taele

i) Fufui - igoa o le vaitafe | totonu o Tamaseko
iv) Faatea - auauna a le Atua

V) Apana - malolo, malosi

PESE: Faalogo ma usitai.

A’OA’OGA:

1. Faalogo ma usitai e manuia ai.

2. E le iu manuia le tagata le usitai.

FAAMAMAINA LE LEPELA O NAAMANU I LE VAI O
IORITANA

98



ASO SA: 8 NOVEMA 2026

MATAUPU: UA PEPELO ANANIA MA SAFAIRA | LE ATUA.
SINI: la malamalama le vasega, e le iu lelei le tagata e ola pepelo i luma o le
Atua.

TUSI FAITAU: GALUEGA5: 1 -10.
FESOASOANI MO FAIAOGA

O le pepelo tamaiti, e le o se amio lelei. E le o se amio foi e tupu mai le Atua, o le amio e tupu
mai i le tiapolo po o Satani. O lona uiga, e le 0 se amio e tatau ona tatou faia; aua e le gata ina
le fiafia mai le Atua ia i tatou, ae e leaga foi le taunuuga tatou te oo i ai pe afai e fai ma a tatou
amio le ola pepelo. O le mafuaaga lea na 0o ai le oti ia Anania ma Safaira, ina ua la’ua faia le
pepelo i luma o le Atua e ala i le au aposetolo, po 0 soo o lesu.

O Anania ma Safaira, o se ulugalii sa la’ua faatau le fanua ma le faamoemoe e tuuina atu uma
le tau o le fanua ia Peteru ma le au aposetolo; e pei foi ona faia e nisi. Peitai ane, sa la’ua ave
faanana i se isi vaega o le tau o le fanua. Ua la’ua manatu lava e leai se tasi na te iloa, a ua
faailoa i ai e Peteru ia Anania, ua ia le pepelo itagata, a 0 le Atua; ona pau ai lea 0 ia ua to lana
manava. Ua mavae nai aso, ona ulufale ane lea o le ava a Anania ma lona le iloaina o le mea
ua tupu ia Anania. Ua fesiligia e Peteru le fafine i le tau o le fanua; ae ua tumau lana tali e pei
foi o lona toalua. Ua fai atu i ai Peteru pe aisea lava ua la’ua loto gatasi ai e tofotofo i le Agaga
0 le Alii; ona ia tau atu lea ia te ia o i latou o lo o tutu mai i le faitotoa na latou tanu i lana tane.
O le mea foi lava lea ¢ tasi e 00 ia te ia ona ua la’ua pepelo i le Atua.

E ese le leaga o le mea ua oo | ai lenei ulugalii ona o le pepelo ua la faia | luma o le Atua. E
mautinoa foi, e leai se isi o itatou e fia 0o | lea tulaga. la tatou aloalo ese mai le ola pepelo
tamaiti, aua e le o se amio e fiafia mai ai le Atua ia i tatou.

GALUEGA FAATINO: FAATUMU AVANOA

Faatumu avanoa | upu nei e tusa ma le tusi faitau.

UPU: Anania, Safaira, faatau, faanana, ava, aposetolo

Aoletasitagatao ............... lona igoa, ma ................. lana ava,naia ................. atu
le fanua. Uatuu ................ foi mana nisi mea o le tau, ua iloa foie lana ................. , ua
aumaia foinisimeamatuumailleau .................. e pule.

PESE: E leaga le pepelo, i le Atua

Anania, Safaira, faatau le fanua

Ae le ave uma, nana mo i laua

Faautauta taua, i mea uma

| la ta amio, 0 aso uma

la faamaoni, manuia ai taua.  (fati: Amuia le masina, e alu ma sau)

A’OA’OGA:

1. Aua le ola pepelo.
2. la faamaoni e manuia ai.

FESILIGIA E PETERU IA ANANIA | TUPE O LE FANUA

P

ASO SA: 15 NOVEMA 2026
MATAUPU: AUA LE MANAO FUA | MEA A LE LUA TE TUAOI

SINI: la malamalama le vasega, e le fiafia le Atua i le tagata e manao fua i mea
a le isi tagata po o le tuaoi, o le agasala lea i luma o le Atua.

TUSI FAITAU: 1TUPU 21:1-4.
FESOASOANI MO FAIAOGA.

O le tatou mataupu i lenei tacao; “Aua le manao fua i mea a le lua te tuaoi.” O le tasi lenei o
tulafono a le Atua, o loo tusia i tulafono e sefulu sa tuuina ia Mose. O le Tulafono mulimuli lea
po o le lona sefulu foi lenei i le faasologa o Tulafono. E tele le taua o lenei Tulafono i le soifua
po o le ola o tagata o aso fai soo. O le manao le faamalieina o le tagata, e tupu mai ai isi amio
le lelei; e pei o le gaoi, fai togafiti leaga, o le faaaoga sese o le pule ua tuuina i ai e le Atua ma
00 ai lava i le fasioti tagata.

O Aapo o le tupu lea o Isaraelu. O lona maota e tu latalata ane i ai le fanua o le aiga o le tagata
lenei o Napota. O le fanua foi, o lo o i ai le tovine o le aiga 0 Napota. O lenei tovine, sa fai ma
faamanuiaga i lenei aiga, mai lava | tupulaga ua tuanai; e oo lava | matua o Napota. O lea la ua
tuuina ia Napota na te galue ai aua se manuia o lona aiga. Peitai, e matua manino mai lava i
luga i le maota o le tupu le matagofie tele o lenei tovine. O le ala lea o le 0so o le manao o
Aapo i lenei faatoaga tele ina ia fai mo ia. Na manatu lava Aapo o le a faigofie ia Napota ona
tuuina atu lona tovine mo ia, ona o ia o le tupu o Isaraelu. E lei popole lava Napota po o le
tupu, po o le tele o se totogi ua folafolaina e Aapo, ae sa teu i lona loto mea totino a lona aiga;
0 le lumanai lea mo lana fanau ma tupulaga fai mai. Fai mai lana tali, ia faamamao e le Atua ia
te ia ona ia avatu ia Aapo le tofi o ona tama. Na ona uma atu lava o le tali lenei a Napota, ona
alu ai lea 0 Aapo i lona fale ma le tiga ma le ita tele.

Tamaiti, ua lava le ita 0 Aapo e tau mai ai ia te i tatou, 0 se mea e leaga | luma o le Atua o le
faia e Aapo ia Napota na te maua ai le tovine. O le leaga lea o le manao fua i mea a le lua te
tuaoi, ae sa tatau lava ia Aapo ona alu e toto sana ia tovine, ia pei o le matagofie o le tovine a
Napota. loe, tamaiti aua le manao fua i mea a le isi tagata po o le isi tamaitiiti, aua e tupu ai le
gaoi ma le fiafia mai ai le Atua ia i tatou.

GALUEGA FAATINO: SA’O PE SESE

Tali mai ile sa’0 po o le sese.

1. O Napota le Isereelu e ana le tovine.

Tali:  Sao

2. E mamao le fanua e i ai le tovine ma le maota o le tupu.

Tali:  Sese

3. O le ala lea 0 le manao o Aapo i le tovine ona e mamao ma lona fale.
Tali:  Sese.

4. Na talia lelei e Napota le manao o Aapo le tupu.

Tali: Sese

5. “Ia faamamao e le Alii ia te a’u ona avatu ia te oe le tofi o o’u tama.” O le tali lea a
Napota ia Aapo.

Tali:  Sao

6. Na tiga ma ita Aapo ma alu i lona fale ona o le tali a Napota i lona mana’o.

Tali:  Sao

PESE: Saili muamua le malo o le Atua.

A’OA’OGA:
1. Aua le manao fua i mea a le lua te tuaoi.
2. la tatou tausi i Tulafono a le Atua.

MANA’O AAPO I LE TOVINE O NAPOTA

St-Takla.org

ASO SA: 22 NOVEMA 2026
MATAUPU: O LE ALOFA O RUTA IA NAOMI

SINI: la malamalama le vasega, o le alofa faamaoni, e tumau ai lo tatou nonofo
lelei ma le fealofani.

TUSI FAITAU: RUTA 1: 15 -18.
FESOASOANI MO FAIAOGA.

O Naomi sa nonofo ma lona toalua ma lana fanau tama e toalua I le nuu o Peteleema i Isaraelu.
Na latou malaga ma nonofo i le nuu o0 Moapi, ina ua | ai le oge ia Isaraelu. Sa fai ava ai lana
fanau tama i fafine o Moapi. Na feoti uma le ava a Naomi ma ana tama e toalua, ae tuua ai na
o i latou ma ava a lana fanau tama. Na faalogo Naomi ua uma le oge ia Isaraelu, ona ia manatu
ai lea e toe foi atu i lona nuu ma lona aiga. Peitai, na mulimuli atu ia te ia ava a lana fanau
tama; na ia fai atu ia Orepa le ava a le isi ana tama, ia toe foi atu i lona aiga; ona alu ai lea o ia.
A o Ruta le ava a le isi ana tama, ua finau mai o ia ia Naomi ina ia mulimuli atu pea ia te ia.

O le ala lea o le fai atu ai 0 upu a Ruta ia Naomi ina ua fai mai o ia ina ia mulimuli atu ia i le
ava a le uso o lana tane. Aua e te finau mai ia te au ina ia ou tuulafoai ia te oe; aua o le mea e
te alu i ai, ou te alu ai foi; o le mea e te nofo ai, ou te nofo ai, e fai lou nuu mo’u nuu; e fai lou
Atua mo’u Atua; o le mea e te oti ai, ou te oti ai, e tanu ai foi a’u; ia faapea ona faia e le Atua
ia te au, ma ia faaopoopo i ai, pe afai e tuueseeseina i taua ma oe i se tasi mea se’i vagana le
oti. Ua uma atu upu nei a Ruta, ona le toe finau mai lea 0 Naomi aua ua ia iloa, ua loto lava o
ia ina ia mulimuli atu ia te ia.

O le alofa na 0 Ruta ia Naomi tamaiti, ia faapea foi i tatou; ia tatou alolofa i o tatou matua ma
isi tagata; aua o le Atua na muai alofa mai mo i tatou e ala ia lesu la tatou uo.

GALUEGA FAATINO: PASO
Saili mai upu nei i le paso

UPU: Naomi, Ruta, tuulafoa’l, Atua, Alii, mulimuli, finau, vagana, faamalosi,
tuueseeseina

PESE: Alofa 0 se mea e te faasoa atu

A’OA’OGA:
1. la tatou faasoa atu le alofa mo isi tagata
2. E silisili ese le alofa o le Atua.

ASO SA: 29 NOVEMA 2026

MATAUPU: UA AUMAIA E LE ATUA LE VAI MO ISARAELU.
SINI: la malamalama le vasega, e tali mai le Atua i 0 manao.
TUSI FAITAU: ESOTO17:1-6

FESOASOANI MO FAIAOGA.

Talofa tamaiti, o le tatou mataupu I lenei taeao, “Ua aumaia e le Atua le vai mo Isaraelu.”

A o iaipea Isaraelu i le latou malaga umi mai Aikupito e agai atu i le nuu folafolaina mai le
Atua mo i latou. E tele ni faafitauli na tutupu ai i le va o le nuu ma Mose, aemaise lava i le
tulaga tau i meaai faapea foi le fia feinu po o le manaomia o le vai.

Ua latou 0o atu i le vao o Sina, ona to lauapi lea i le nuu o Refiti. Peitai, ua feagai i latou ma se
tasi o faafitauli, ua leai se vai e feinu ai; ona latou finau atu lea ia Mose ina ia aumai se vai mo
i latou. Na tali atu i ai Mose pe aisea lava ua latou finau atu ai ia te ia ma tofotofo ai i le Alii.
A ua muimui foi le nuu ma faapea mai ia Mose pe aisea lava na ia aumaia ai i latou mai
Aikupito, e fasioti ia te i latou ma a latou fanau; ma a latou manu i le fia inu.

Na uma atu le upu lea a le nuu, ona alaga lea 0 Mose i le Atuapo o lease meao le afaiaile
nuu toe a latou fetogi ia te ia i maa. Na fetalai le Atua ia Mose ina ia 0 ma nisi o toeaina o
Isaraelu, ia ave foi lona tootoo ma taia ai le papa o Horepa o le a tu ai i ona luma i luga o lea
papa; ona puna mai ai lea o le vai e feinu ai le nuu. Na faapea lava ona faia e Mose i toeaina o
le nuu ma Isaraelu uma. Ua feinu foi ma le fiafia Isaraelu uma i le vai na aumaia e le Atua mo
i latou.

loe tamaiti, e silafia lava e le Atua mea uma tatou te mananao i ai. E tali mai foi o laia te i
tatou i le taimi, na te silafia e tatau ai ona aumai mo i tatou.

GALUEGA FAATINO: FAATULAGAGA
Faatulaga sao fuaiupu nei e tusa ma le Tusi Faitau.

Ona finau mai lea o le nuu ia Mose........

Faauta, ou te tu ai i ou luma i luga o le papa i Horepa....

Ona fia inu ai lea o le nuu i lea mea......

Ona o lea o le faapotopotoga uma lava o le fanauga a Isaraelu.......
Ona fetalai mai lea o le Alii ia Mose.........

Ona alaga lea 0 Mose i le Alii....

ocoarwdE

Tali: 4,1, 3,6, 5, 2.

PESE: O Iesu lo’u Alii, o lo’u Faaola lana fua i o’u luga o le alofa

A’OA’OGA:

1. O le Atua lo tatou fesoasoani sili
2. E silafia e le Atua mea tatou te mananao i ai.

TAIA E MOSE LE PAPA MA PUNA MAI Al LE VAI

MANATU TAIALA O TESEMA: O LE ATUA FAAOLA

Ua na o le Atua lava o lo tatou faaola, ma e leai lava se isi e maua mai ai lo tatou olataga. O le
ala lava lea na afio mai ai lo tatou Faaola o lesu Keriso lo tatou Alii, ina ia maliu ma toe soifua
manumalo mai le oti ma le tuugamau, ina ia faaolaina ai i tatou uma tagata agasala ma ia tatou
salamo.

ASO SA: 6 TESEMA 2026
MATAUPU: UA TOE GAGANA SAKARIA
SINI: la malamalama le vasega, na toe tautala mai Sakaria ina ua ia faaigoa

lona atalii ia loane.
TUSI FAITAU: LUKA 1:57-64
FESOASOANI MO FAIAOGA:

O Sakaria, o le osi taulaga; ma o se tama foi ua matua faapea foi i si ona toalua o Elisapeta. Na
gugu o ia ina ua le talitonu i le faaaliga a le agelu na faaali ia te ia i le malumalu, e to lona
toalua ma fanaua se tama tane; na te faaigoa ia te ia ia loane, on aua matutua I laua. Na faailoa
i ai foi e le agelu, faatoa toe gagana lava pe a faataunuuina lea faaaliga ua ta’u ane ia te ia.

Ua oo | ona aso e faataunuu ai le faaaliga lea, ua 0o le masina e fanau ai Elisapeta; ona fanaua
lea e ia 0 lana tama tane. Ua 0 mai o latou tuaoi faatasi ma o laua aiga, ua latou fiafia ma olioli
aua ua alofaina e le Alii lo laua aiga. Ua oo i le aso valu e peritomeina ai 0 ia, ma ua latou
manatu foi e faaigoa ia te ia i le igoa o Sakaria. Peitai, na taofi e Elisapeta ma faapea atu ia te i
latou, e igoa lava si ana tama ia loane. Na latou genogeno atu ia Sakaria po o le a sona manatu,
ae na ia faailoa ane ina ia avane ia te ia se papatusi ma ia tusia ai; “O IOANE LONA IGOA.”
O le taimi lava lea na matala ai lona gutu ma lona laulaufaiva, ona tautala ai lea 0 Sakaria ma
faafetai ae i le Atua. O le mamana lea o galuega a le Atua, ona 0 vavega na te faia i le ola o le
tagata ma tatou ofo ai | le matautia o lona mana.

Uiga o Upu:

) Genogeno - gagana faagugu e faaaoga ai mata po o foliga
i) Peritome - 0 se tu faa-Isaraelu e iloa ai o le Isaraelu moni.
iii) Papatusi o0 le papa maa sa fa’aaoga e tusi ai i aso anamua.

GALUEGA FAATINO: SAO PE SESE

Tali mai I le sa’o po o le sese.

1. Na fanaua e Elisapeta lana tama tane.

Tali:  Sa’o

2, E lei 0 ane o latou tuaoi ma aiga e fiafia faatasi ina ua latou faaloga ua fanau Elisapeta.
Tali:  Sese

3. O le aso valu na peritome ai le tama.
Tali:  Sa’o

4. Na malie Elisapeta i le manao o ona aiga e faaigoa lana tama ia Sakaria.
Tali: Sese

5. Na tautala mai Sakaria i le igoa o loane ae lei tusia | se papatusi.

Tali:  Sese.

PESE: Outou tamaiti, faalogo mai

A’OA’OGA:

1. E ofoofogia mea e faia e le Atua

2. Talitonu ma le faamaoni e tutupu ai vavega i lo tatou ola mai le Atua.

UA TUSIA E SAKARIA LE IGOA O IOANE I LE

ASO SA: 13 TESEMA 2026

MATAUPU: UA FANAU IESU | PETELEEMA.
SINI: la malamalama le vasega, o Peteleema le nuu na fanau ai lesu lo tatou
Alii.

TUSI FAITAU: MATAIO 2: 1, 11 - 12.
FESOASOANI MO FAIAOGA:

Talofa tamaiti, o le tatou tala I lenei tacao, “UA FANAU IESU I PETELEEMA.”

I le taimi a o fai Herota ma tupu ia lutaia, na fanau ai lesu i le nuu o Peteleema i le fale 0 manu.
Na o mai ai makoi mai i le itu i sasae o lerusalema e saili po o fea o fanau ai lesu le tupu o
tagata o lutaia.

Ua maua e makoi le mea na fanau ai lesu le tupu, ona latou ulufale lea ma iloa ai Maria ma le
tamaitiiti. Ua latou faapauu ma ifo atu ia te ia, ua talai foi a latou meaalofa po o oloa taua; o le
auro, pulu lipano ma le pulu muro ma avatu ai e fai meaalofa ai mo lesu le tupu. Na faailoa foi
iate i latou i le miti, ina ia aua nei foi atu ia Herota, aua o loo lamalama o ia ia lesu ina ia fasioti
ia te la.

GALUEGA FAATINO: FAATINOGA

E talosgaina lau susuga i le faiaoga, ina ia tofia ni tamaiti; latou te faatinoina lenei tala. la
fesoasoani ai lau susuga i le faiaoga i fanau i faaupuga ma le gasologa o le tala.

PESE: Na fanau mai o lesu i Peteleema.
A’OA’OGA:

1. O lesu le tupu silisili.

2. Ave sau meaalofa mo lesu

